
ªЗБЕКИСТОН — ТУРКИЯ: 
¯АРДОШ ХАЛ¯ЛАР ªРТАСИДАГИ ДªСТЛИКНИ ЯНАДА 

МУСТА²КАМЛАШ ВА КЕНГАЙТИРИШ ЙªЛИДА
Ўзбекистон Президенти Шавкат Мирзиёев  

6 июнь куни расМий таШриф билан 
туркияда бЎлади.

Бу йил икки мамлакат дипломатик му-
носабатлар ўрнатилганининг 32 йиллиги-
ни нишонламоқда. Туркия Республикаси 
дунёда биринчи бўлиб Ўзбекистон мус
тақиллигини тан олган ва Тошкентда ўз 
элчихонасини очган.

Бундан ташқари, Туркия — Ўзбекис
тоннинг сиёсий мулоқоти ўзига хос динами-
ка, ўзаро ишонч ва қардошлик муносабат-
ларининг юксак даражаси билан ажралиб 
туради. Бу руҳ кўп қиррали стратегик шерик
лик муносабатларини янада ривож лантириш 
учун мустаҳкам асос бўлмоқда.

Ўтган етти йилда олий даражадаги 7 та 
ўзаро ташриф, шунингдек, давлат раҳбар-
ларининг халқаро тадбирлар доирасида-
ги қатор учрашувлари бўлиб ўтди. Ушбу 
учрашувлар икки давлат раҳбарларининг 
шахсан ҳар томонлама ўзаро манфаатли 
алоқаларни ривожлантиришга ва ҳам-
корлик кун тартибини янги йўналишлар 
билан тўлдиришга интилаётганидан да-
лолат беради. Шунингдек, улар ҳамкор-
ликнинг ишбилармон доиралар учун қу-
лай шартшароит яратиш, инвестициявий 

муҳитни яхшилаш, қўшма лойиҳаларини 
амалга ошириш, маданийгуманитар ал-
машинувлар каби йўналишларига кучли 
туртки бермоқда.

Мамлакатлар нафақат икки томонлама 
форматда, балки кўп томонлама глобал ва 
минтақавий платформалар доирасида ҳам 
ҳамкорлик қилиш учун улкан салоҳият-
ни рўёбга чиқаряпти. Улар орасида БМТ, 
Туркий давлатлар ташкилоти, Европа-
да хавфсизлик ва ҳамкорлик ташкилоти, 
Иқтисодий ҳамкорлик ташкилоти, Ислом 
ҳамкорлик ташкилоти ва бошқаларни 
алоҳида таъкидлашимиз мумкин.

Икки давлат қонун чиқарувчи органлари 
ўртасида самарали мулоқот йўлга қўйилган. 
Ўзбекистон Олий Мажлиси ва Туркия Рес
публикаси Буюк миллат мажлиси дўстлик 
гуруҳлари ва ихтисослаштирилган қўмита-
лари ўзбектурк ҳамкорлиги кун тартибини 
шакллантиришда ҳамда олий даражада эри-
шилган келишувларнинг бажарилиши усти-
дан назоратни таъминлашда фаол иштирок 
этмоқда.

Муносабат

£АДИМИЙ ШУ¥РАТГА МОС ЯНГИЛАНИШЛАР
Президентимизнинг ҳудудларга ташрифи билан боғлиқ 
яхши анъана шаклланган. аҳоли фаровонлигини оширишга 
қаратилган йирик ижтимоий-иқтисодий лойиҳаларга старт 
берилади, янги ишлаб чиқариш қувватлари ишга туширилади.

Ўтган йили 1011 август кунлари 
Бухоро вилоятига ташрифи доираси-
да давлатимиз раҳбари Когон тума-
нидаги “Сиёвуш текстиль”, Бухоро 
шаҳридаги “Бухоро Агрокластер ДЗЗ” 
корхоналари фаолияти билан таниш-
ган, Вобкент туманида “Вобкент тола 
клас тер”, Қоракўл туманида “Қора
кўл кумуш калава”, Қоровулбозор ту-
манида “Бухоро реал мото”, Бухоро 

 шаҳрида  “Экваториал чодак”, Когон 
шаҳрида “Кончи” ва “Пром текстиль”, 
Ғиждувон ва Пешку туманларида ёғ
мой корхоналари, Бухоро шаҳрида меҳ-
монхона ва Бухоро туманида тиббиёт 
бирлашмаси каби янги саноат, хизмат 
кўрсатиш ва ижтимоий соҳа мажмуала-
ри ишга туширилган эди.

Ташриф доирасида Анқара шаҳрида 
икки давлат раҳбарлари раислигида Стра-
тегик ҳамкорлик кенгашининг учинчи 
йиғилиши ўтказилиши кўзда тутилган.

Саммит кун тартибидан Ўзбекистон — 
Туркия кенг қамровли стратегик шериклик 
муносабатларини янада ривожлантириш 
ва мустаҳкамлаш масалалари ўрин олган.

Амалий ҳамкорликни кенгайтириш, 
энг аввало, товар айирбошлаш ҳажми-
ни ошириш, саноат, “яшил” энергетика, 
электротехника, тўқимачилик, фармацев-
тика тармоқлари, қишлоқ хўжалиги ва 
бошқа йўналишларда, шу жумладан, дав-
латхусусий шерик лик дастури доирасида 

ªЗБЕКИСТОН ПРЕЗИДЕНТИ 
РАСМИЙ ТАШРИФ БИЛАН 

ТУРКИЯДА БªЛАДИ
Ўзбекистон республикаси Президенти Шавкат Мирзиёев 

туркия республикаси Президенти режеп таййип 
Эрдоғаннинг таклифига биноан 6 июнь куни расмий 

ташриф билан ушбу мамлакатда бўлади.

 кооперация  лойиҳаларини илгари суришга 
алоҳида эътибор қаратилади.

Фаол маданийгуманитар алмашинув
ни давом эттириш масалалари кўриб чиқи-
лади. Халқаро сиёсатнинг долзарб жиҳат-
лари юзасидан фикр алмашилади.

Олий даражадаги музокаралар якунла-
ри бўйича қатор икки томонлама ҳужжат-
лар қабул қилиниши режалаштирилган.

Бундан ташқари, Ўзбекистон ва Тур-
кия Президентлари икки мамлакат етакчи 
корхоналари ва компаниялари раҳбарлари 
билан биринчи қўшма учрашувини ўтка-
задилар.

ЎзА

Ўзбекистон Республикаси Президентининг
қ а Р о Р и 

Ўзбек адабиётининг энг яхши асарлари-
ни хорижий тилларга, жаҳон адабиётининг 
энг сара намуналарини ўзбек тилига тар-
жима қилишни ҳар томонлама қўллабқув-
ватлаш, самарали ижод қилаётган моҳир 
таржимонларни муносиб рағбатлантириш, 
бадиий таржиманинг савиясини янада 
ошириш, шунингдек, 2023 йил 22 декабрь 
куни ўтказилган Республика Маънавият 
ва маърифат кенгашининг кенгайтирилган 
йиғилишида илгари сурилган ташаббус
ларни амалга ошириш мақсадида:

1. Ўзбекистон Ёзувчилар уюшма-
си, Ахборот ва оммавий коммуника
циялар агентлиги, Фанлар академияси, 
Респуб лика Маънавият ва маърифат 
марказининг бадиий таржима соҳаси-
да  Муҳаммад Ризо Огаҳий номидаги 
халқаро мукофотни (кейинги ўринларда 
— Халқаро мукофот) таъсис этиш тўғри-
сидаги таклифи маъқуллансин.

2. Халқаро мукофот учун танловлар 
2025 йилдан бошлаб, ҳар икки йилда 
бир марта қуйидаги йўналишларда ўтка-
зилиши ва ғолиблар аниқланиши белги-
лаб қўйилсин:

ўзбек адабиётининг насрий асарла-
ридан хорижий тилларга қилинган энг 
яхши таржима;

ўзбек адабиётининг шеърий асарла-
ридан хорижий тилларга қилинган энг 
яхши таржима;

БАДИИЙ ТАРЖИМА СО²АСИДА МУ²АММАД РИЗО ОГА²ИЙ 
НОМИДАГИ ХАЛ¯АРО МУКОФОТНИ ТАЪСИС ЭТИШ Тª¡РИСИДА

САУДИЯ АРАБИСТОНИ БИЛАН УСТУВОР ИНВЕСТИЦИЯ 
ЛОЙИ²АЛАРИНИНГ БОРИШИ КªРИБ ЧИ¯ИЛДИ

Саудия Арабистони компаниялари 
билан амалий ҳамкорликни янада кен-
гайтириш масалалари, шу жумладан, 
қўшма инвестиция лойиҳаларининг 
 бориши кўриб чиқилди.

Давлатимиз раҳбари “ACWA Power” 
билан самарали шериклик олиб борила-
ётганини мамнуният билан таъкидла-
ди. Ушбу компаниянинг мамлакатимиз 
энергетика тармоғини "яшил" техноло-
гиялар асосида модернизация қилишда-
ги етакчи ўрни қайд этилди.

Бугунги кунда жорий ва истиқболли 
лойиҳалар портфели 17 миллиард дол-
лардан ошди.

Ишбилармонлар кенгаши фаолияти 
доирасида Саудиядан янги компания
ларни мамлакатимизга жалб қилиш 
бўйича фаол ишларни давом эттириш 
муҳимлиги таъкидланди.

Аэропортлар инфратузилмасини та-
комиллаштириш, энергетика тармоғини 
ривожлантириш ва рақамлаштириш, 
иссиқлик таъминоти тармоқларини 
модернизация қилиш, чиқиндиларни 
қайта ишлаш, фармацевтика ва тўқи-
мачилик маҳсулотларини ишлаб чиқа-
риш, тиббий клиникалар очиш, туризм 
марказларини ташкил этиш, қишлоқ хў-
жалиги лойиҳаларини илгари суриш ва 
бошқа йўналишларга доир қўшма лойи
ҳаларни жадаллаштириш масалаларига 
алоҳида эътибор қаратилди.

ЎзА

Ўзбекистон республикаси Президенти Шавкат Мирзиёев 4 июнь куни 
Ўзбекистон-саудия ишбилармонлар кенгаши ҳамраиси, “ACWA Power” компанияси 

бошқаруви раиси Муҳаммад абунайянни қабул қилди.

Ўзбекистон Республикаси 
          Президенти                           Ш. МИРЗИЁЕВ

Тошкент шаҳри,
2024 йил 4 июнь

ўзбек болалар адабиёти намунала-
ридан хорижий тилларга қилинган энг 
яхши таржима;

хорижий тилларда яратилган нас
рий асарлардан ўзбек тилига қилин-
ган энг яхши таржима;

хорижий тилларда яратилган шеъ-
рий асарлардан ўзбек тилига қилин-
ган энг яхши таржима;

хорижий тилларда яратилган бола-
лар адабиёти намуналаридан ўзбек ти-
лига қилинган энг яхши таржима.

3. Белгилансинки:
Халқаро мукофот ғолибларининг ҳар 

бири махсус диплом, кўкрак нишони ва 
базавий ҳисоблаш миқдорининг 300 ба-
равари миқдорида бир марталик пул 
мукофоти билан тақдирланади;

ғолибларга Халқаро мукофот танта-
нали равишда топширилади.

4. Бадиий таржима соҳасида Муҳам-
мад Ризо Огаҳий номидаги халқаро му-
кофот кенгаши таркиби иловага мувофиқ 
тасдиқлансин.

Х а л қ а р о  м у ко ф о т  к е н г а ш и  
(А.Н.Арипов):

2024 йил 1 октябрга қадар Халқаро 
мукофотнинг махсус дипломи ва кўкрак 
нишони лойиҳаларини тасдиқласин, шу-
нингдек, расмий вебсайтини яратсин;

Халқаро мукофотни маҳаллий ва хо-
рижий оммавий ахборот воситалари, 

Интернет ва ижтимоий тармоқларда 
кенг тарғиб этиш орқали ижодий ташки-
лотлар, таржимонлар, ёзувчи ва шоирлар 
ўртасида оммалаштиришни ташкил этсин;

малакали мутахассис ва ижодкорлар-
дан иборат таркибда талабгорларнинг 
ишларини кўриб чиқиш бўйича ишчи гу-
руҳлар фаолиятини йўлга қўйсин, ушбу 
ишчи гуруҳларнинг хулосаларини ҳамда 
кенг жамоатчиликнинг фикрмулоҳаза-
ларини инобатга олган ҳолда ғолиблар-
ни аниқлаб, тақдирлаб борсин;

Халқаро мукофот ғолиблари билан 
мунтазам фаол ижодий ҳамкорликни 
йўлга қўйсин.

Белгилансинки, Ўзбекистон Ёзувчи-
лар уюшмаси Халқаро мукофот кенгаши-
нинг ишчи органи ҳисобланади.

5. Вазирлар Маҳкамаси бир ой муд-
датда Бадиий таржима соҳасида Муҳам-
мад Ризо Огаҳий номидаги халқаро муко-
фот тўғрисидаги низомни тасдиқласин.

6. Ташқи ишлар вазирлиги Халқаро 
мукофотни хорижий мамлакатларда кенг 
оммалаштириш ва ғолиб деб топилган 

чет эллик иштирокчиларнинг мамлакати-
мизга таклиф этилишига кўмаклашсин.

7. Белгилансинки, Халқаро мукофот 
танловини ташкил этиш ва ўтказиш, шу 
жумладан, мазкур қарорнинг 3бандида 
белгиланган чоратадбирларни амалга 
ошириш билан боғлиқ харажатлар Маъ-
навият ва ижодни қўллабқувватлаш 
мақсадли жамғармасининг харажатлар 
сметаси бўйича Ўзбекистон Ёзувчилар 
уюшмасига ажратиладиган маблағлар, 
ташкилотчилар маблағлари ва қонун-
чилик ҳужжатлари билан тақиқланма-
ган бошқа манбалар ҳисобидан қопла-
нади.

8. Ўзбекистон Миллий ахборот агент-
лиги, Ўзбекистон Миллий телерадиоком-
панияси ва бошқа оммавий ахборот воси-
таларига ушбу қарор ижроси доирасида 
амалга оширилаётган тадбирларни кенг 
ёритиш тавсия этилсин.

9. Мазкур қарорнинг ижросини на-
зорат қилиш Ўзбекистон Республика-
си Бош вазири А.Н.Арипов зиммасига 
юклансин.

Ўзбекистон Жаҳон савдо таШкилоти 
сари қандай ҳаракат қилМоқда?

БУГУНГИ ²АРАКАТЛАР 
ЭРТАНГИ ФАОЛИЯТ ПОЙДЕВОРИ

Икки давлат халқлари ўртасидаги алоҳида муносабатларнинг яна бир ёрқин 
мисоли Самарқанд шаҳрида Туркия Бош консулхонаси очилиши бўлди. 
Туркия ушбу тарихий кентда дипломатик ваколатхонасига эга биринчи 

минтақавий бўлмаган давлатга айланди.
2 НИгОҳ

Нуқтаи назар

биз ва дунё

бугун ўзбек ёшлари туркияда таълим олиш 
имкониятидан унумли фойдаланмоқда. ушбу 
имкониятни янада кенгайтириш мақсадида 
бухоро давлат тиббиёт институтида туркия 
тиббиёт фанлари университети билан 
ҳамкорликда қўшма факультет ташкил этилди. 
тошкент шаҳрида эса туркия иқтисодиёт ва 
технология университети филиали очилди.

Умуман олганда, сўнгги йилларда парла-
ментлараро мулоқот ҳар томонлама ривож 
топди. Хусусан, Туркия парламенти аъзола-
ри Ўзбекистонда 2023 йил 30 апрелда бўлиб 
ўтган Конституциявий референдум ва 2023 
йил 9 июль куни ўтказилган президент сай-
ловида халқаро кузатувчи сифатида фаол 
иштирок этди. Ўз навбатида, 2023 йил 14 
май куни Туркияда бўлиб ўтган президент 
ва парламент сайловларида Ўзбекистондан 
кузатувчилар қатнашди. Парламент делега-
цияларининг қатор ўзаро ташрифлари, кўп 
томонлама платформалардаги учрашувлари, 
шунингдек, қонун чиқарувчи органлар раҳ-
барлари ўртасида телефон орқали мулоқот-
лар мунтазам равишда ташкил этилмоқда.

Жумладан, жорий йил 22 май куни 
 Ўзбекистон Президенти Шавкат Мирзиёев 
Туркия Республикаси Буюк миллат мажли-
си раиси Нуман Куртулмуш бошчилигидаги 
делегацияни қабул қилди. Учрашувда инвес
тиция дастурларини илгари суриш, туризм, 
бизнес ва таълим соҳасидаги алмашинув-
ларни рағбатлантиришга алоҳида эътибор 
қаратилди. Халқаро тузилмалар, хусусан, 
Туркий давлатлар ташкилоти доирасидаги 
парламентлараро ҳамкорлик истиқболлари 
ҳам муҳокама қилинди.

Ўзбекистон ва Туркия ўртасидаги сиёсий 
мулоқотни мустаҳкамлашда фаол диплома-
тик алоқалар муҳим ўрин тутаётир. Бугунги 
кунда ҳукуматлараро, идоралараро ва бош қа 
хусусиятдаги 140 га яқин икки томонлама 
битим ва баённомадан иборат бўлган, мут-
тасил кенгайиб бораётган шартно мавий
ҳуқуқий база яратилган.

Икки мамлакат ташқи сиёсат идоралари 
ўртасида сиёсий маслаҳатлашувларни мун-
тазам равишда ўтказиш йўлга қўйилган. Шу-
нингдек, 2023 йил 2627 сентябрь кунлари 
3йиғилиши Анқара шаҳрида бўлиб ўтган, 
ташқи ишлар вазирлари даражасидаги Ўз-
бекистон — Туркия стратегик режалашти-
риш гуруҳи фаолият кўрсатмоқда. Жорий 
йилнинг 12 март кунлари эса Ўзбекистон 

ва Туркия ташқи ишлар вазирлари Анталия 
шаҳрида бўлиб ўтган дипломатик форум 
дои расида ҳам мулоқот қилдилар.

Транспорт, соғлиқни сақлаш, таълим ва 
бошқа соҳаларда икки давлатда кечаётган 
ислоҳотларни ҳаётга самарали татбиқ этиш-
га кўмаклашувчи идоралараро ҳамкорлик 
йўлга қўйилди ва у фаол ривожланмоқда.

Албатта, савдоиқтисодий алоқалар ҳам-
корликнинг устувор йўналишидир. Чунки 
ушбу муҳим жабҳа икки давлат тараққиёти 
ва фаровонлиги, аҳоли турмуш даражаси ва 
сифатини ошириш асосидир.

Туркия кейинги йилларда Ўзбекистон-
нинг йирик савдоиқтисодий ҳамкорларидан 
бири бўлиб қолмоқда. Сўнгги маълумотлар-
га кўра, ушбу давлат савдоиқтисодий ҳам-
корлик бўйича Россия, Хитой ва Қозоғистон-
дан кейинги ўринни эгаллайди. 2022 йил 
март ойида Ўзбекистон ва Туркия ўртасида 

имтиёзли савдо тўғрисидаги битим имзолан-
ди. Ушбу ҳужжат томонларнинг ўзаро товар 
айирбошлаш ҳажмини оширишдан манфаат
дор эканини тасдиқлайди. Хусусан, 2023 
йилда Ўзбекистон ва Туркия ўртасидаги ўза-
ро савдо ҳажми 3 миллиард АҚШ доллардан 
ошди. Томонлар келгуси йилларда бу кўрсат-
кични 5 миллиард долларга етказишни режа-
лаштирган.

Мамлакатларимиз ўртасидаги инвести-
циявий ҳамкорлик жадал ривож топаётир. 
Туркия ушбу йўналишда ҳам Ўзбекистон 

 иқтисодиётининг етакчи инвесторларидан 
бири саналади. Биргина жорий йилнинг ўзи-
да юртимизда турк инвестицияси иштироки-
да 100 га яқин қўшма корхона ташкил этил-
ди. Бугунги кунга қадар уларнинг умумий 
сони салкам икки мингтага етган. Ушбу кор-
хоналар интенсив боғдорчилик, балиқчилик, 
чорвачилик, наслчилик ва бошқа соҳаларда 
фаолият юритмоқда. 

Бундан ташқари, таълим, тиббиёт, қури-
лиш, тўқимачилик, автомобилсозлик, энер-
гетика, фан, технология, маданият, рақамли 
иқтисодиёт ва хавфсизлик каби соҳаларда 
ҳам кўп қиррали икки томонлама стратегик 
ҳамкорлик жадал ривожланяпти.

2023 йилнинг 2526 декабрь кунлари 
Анқара шаҳрида Ўзбекистон ва Туркия ўр-
тасидаги савдоиқтисодий ҳамкорлик бўйи
ча ҳукуматлараро комиссиянинг 7йиғилиши 
бўлиб ўтди. Тадбир якунида умумий  қиймати 

1,4 миллиард долларлик янги инвестиция 
лойиҳалари портфели шакллантирилди.

Мамлакатларимиз ҳудудлараро алоқалар-
ни изчил кенгайтиришга алоҳида эътибор 
қаратаётир. Ўзбекистон ҳудудлари етакчи-
лари шериклик алоқаларини ўрнатиш, ҳам-
корликнинг муҳим йўналишларини аниқлаш 
ва ўзаро муносабатларни ривожлантириш 
мақсадида мунтазам равишда Туркияга 
ташриф буюряпти. Жумладан, Навоий ви-
лояти делегациясининг ўтган йил Туркияга 
ташрифи якунларига кўра, тўқимачилик, 

кимё,  электротехника ва қишлоқ хўжалиги 
соҳаларида умумий қиймати 230 миллион 
доллардан ортиқ бўлган 11 та лойиҳа бўйича 
шартномалар имзоланди.

Жорий йилнинг 12 май кунлари бўлиб 
ўтган учинчи Тошкент халқаро инвестиция 
форумида Туркия вицепрезиденти Жавдат 
Йилмаз бошчилигидаги делегация иштиро-
ки самарали кечди. Бу делегация Президент 
Шавкат Мирзиёев томонидан қабул қилин-
ди. Шунингдек, Туркия томони республика 
вазирлик ва идораларида қатор самарали му-
зокаралар ўтказди.

Икки давлатнинг жуғрофий жойлашуви 
ва салоҳиятини инобатга олган ҳолда транс-
портлогистика йўналишларини ривожлан-
тиришда уларнинг манфаатлари бирбирига 
тўлиқ мос келишини қайд этиш керак. Хусу-
сан, томонлар ОсиёТинч океани минтақаси 
— Хитой — Қирғизистон — Ўзбекистон — 
Туркманистон — Озарбайжон — грузия — 
Туркия — Европа халқаро мультимодал йўна-
лишини ривожлантиришдан манфаатдор. 
Ушбу кенг кўламли лойиҳанинг рўёбга чиқа-
рилиши икки давлатнинг ўзаро манфаатли 
асосда ташқи савдо салоҳиятини сезиларли 
даражада ошириш, шунингдек, Ўзбекистон ва 
Туркия ҳудудлари орқали транзит юк ташиш 
ҳажмини кўпайтириш имконини беради.

Ўзбекистон — Туркия ҳамкорлигининг 
асосий йўналишлари ҳақида сўз борганда, 
чуқур тарихий илдизларга эга бўлган ма-
даниятлараро мулоқотни эътибордан четда 
қолдириб бўлмайди. Муштарак тарих, тил, 
дин ва бой маънавий мерос бугун ўзбек ва 
турк халқлари ўртасида мустаҳкамланиб бо-
раётган дўстлик ва қардошлик муносабатла-
рининг пойдеворидир.

Мисли кўрилмаган ҳалокатли зилзила 
оқибатида Туркиянинг минглаб аҳолиси ҳа-
лок бўлган ва бошпанасидан айрилган оғир 
дамларда Ўзбекистон халқи “Туркия, биз сен 
билан биргамиз!” дея бир тану бир жон бўлиб 
турк биродарларимизга ёрдамга шошилди.

2023 йилнинг 18 февраль куни Ўзбекис
тон ташқи ишлар вазири Туркиянинг ҳа-
тай ва Ғозиантеп вилоятларига ташриф 
буюриб, зилзила муносабати билан 

 ҳамдардлик  билдириш учун ҳамкасби Мав-
луд  Чавушўғли билан учрашди. Ўзбекистон 
Туркияга одамларни излаб топиш ва уларга 
зарур тиббий ёрдам кўрсатиш учун гумани-
тар ёрдам ҳамда қутқарувчилар ва тиббиёт 
ходимларидан иборат гуруҳни юборди. 2023 
йил ёзида Туркиядаги зилзиладан жабр кўр-
ган турк ёшлари учун Ўзбекистонга ўқув са-
фари ташкил этилди. 

Икки давлат халқлари ўртасидаги алоҳида 
муносабатларнинг яна бир ёрқин мисоли Са-
марқанд шаҳрида Туркия Бош консулхонаси 
очилиши бўлди. Туркия ушбу тарихий кентда 
дипломатик ваколатхонасига эга биринчи мин-
тақавий бўлмаган давлатга айланди.

Икки мамлакат маданият ва фан намо-
яндалари ўртасидаги фаол алоқалар мада-
нийгуманитар соҳадаги ҳамкорликни кен-
гайтириш ва чуқурлаштириш, шунингдек, 
маданиятларни ўзаро бойитиш ва умумий 
маданий маконни шакллантиришга хизмат 
қилмоқда. Туркиялик санъат усталарининг 
Самарқанд шаҳрида ўтказиладиган “Шарқ 
тароналари” халқаро мусиқа фестивали 
ҳамда бахшичилик ва халқ амалий санъати 
бўйича халқаро фестивалларда фаол қатна-
шаётгани қувонарлидир.

“Хива — туркий дунёнинг маданий пой-
тахти” халқаро дастури доирасида 2020 йил-
да Туркияда Муҳаммад алХоразмий ҳайкали 
ўрнатилиб, “Хива бобо” ёдгорлик мажмуаси 
очилди. Шунингдек, икки мамлакат кино
ижодкорлари ҳамкорлигида суратга олинган, 
ўзбек халқининг асил қаҳрамони Жалолид-
дин Мангуберди ҳаётига бағишланган “Мен-
дирман Жалолиддин” тарихий сериали му-
ваффақиятли лойиҳалардан бири бўлди.

Яна бир гап, бугун ўзбек ёшлари Тур-
кияда таълим олиш имкониятидан унумли 
фойдаланмоқда. Ушбу имкониятни янада 
кенгайтириш мақсадида Бухоро давлат тиб-
биёт институтида Туркия тиббиёт фанлари 
университети билан ҳамкорликда қўшма 
факультет ташкил этилди. Тошкент шаҳрида 
эса Туркия иқтисодиёт ва технология уни-
верситети филиали очилди.

Икки мамлакат иқтисодиётида муҳим 
ўрин тутадиган туризм йўналишини  ўзаро 

ҳамкорликнинг ўсиш нуқтаси сифатида 
 эътироф этсак бўлади. Хусусан, туркиялик 
мутахассислар Ўзбекистонда зиёрат ту-
ризмини ривожлантиришга жалб этилган. 
Аҳолиси ислом динига эътиқод қиладиган 
давлатлар орасида Туркия фуқаролари Ўз-
бекистоннинг маданийтарихий ва қадимий 
диққатга сазовор жойларига энг кўп қи-
зиқиш билдирмоқда. 2023 йилда Туркиядан 
Ўзбекистонга 100 мингдан ортиқ сайёҳ кел-
гани шундан далолат беради.

Туркий халқларнинг бой маданий ва 
тарихий мероси посбонлари бўлган Ўзбе-
кистон ва Туркия илмфан ҳамда санъат 
соҳаларида ҳам ўзаро ҳамкорликка алоҳида 
эътибор қаратмоқда. Икки мамлакат олим-
лари биргаликда илмий изланишлар олиб 
бормоқда, тажриба ва ахборот алмашмоқда, 
икки халқнинг буюк аллома ва мутафаккир-
лари ҳаёти ҳамда фаолиятига бағишланган 
йирик симпозиум ва анжуманлар мунтазам 
ўтказилмоқда.

Ўзбекистон ва Туркия футбол ассоциация
лари ўртасида Туркий давлатлар ташкилоти 
доирасида ҳамкорлик йўлга қўйилган. Бу 
йўналишдаги алоқаларни янада мустаҳкам-
лашдан томонлар манфаатдордир. Хусусан, 
ёш футболчиларни тайёрлаш, турли ёшдаги 
терма жамоалар ўртасида ўртоқлик учра-
шувларини ташкил этиш, тажриба алмашиш 
ва мураббийлар малакасини ошириш бўйича 
қўшма курсларни уюштириш бўйича кели-
шувлар мавжуд.

Юқоридагилардан кўриниб турибдики, 
расмий Тошкент ва Анқара кенг қамровли 
стратегик шериклик муносабатларини яна-
да кенгайтириш ва чуқурлаштириш, икки 
давлат ва халқлар ўртасидаги алоқаларни 
янги мазмун ва амалий ҳаракатлар билан 
тўлдиришга қатъий интилмоқда. Шу нуқтаи 
назардан, Туркияда бўлиб ўтадиган олий 
даражадаги икки томонлама саммит ўзаро 
манфаатли ҳамкорликни янада ривожланти-
ришга куч ва конструктивлик бағишлаш би-
лан бирга, халқларимиз ўртасидаги тарихий 
қардошлик ришталарини янада мустаҳкам-
лашга хизмат қилади.

Ўзбекистон бой маданий ва тарихий ме-
роси, меҳмондўст халқи ва гўзал табиати 
билан туризм соҳасида катта имкониятга эга. 
Мамлакатимизда саккиз мингдан зиёд ма-
даний мерос объекти мавжуд, уларнинг бир 
қисми ЮНЕСКОнинг Бутунжаҳон мероси 
рўйхатига киритилган. Тошкент, Самарқанд, 
Бухоро, Хива, Шаҳрисабз, Термиз шаҳарла-
ри жаҳонга машҳурлиги билан ажралиб ту-
ради.

Кейинги йилларда юртимизда бу салоҳи-
ятдан унумли фойдаланишга эътибор кучай-
ди. Туризмни ривожлантиришга қаратилган 

қатор меъёрийҳуқуқий ҳужжатлар қабул қи-
линди ва институционал тизим шаклланти-
рилди. Натижада туризм миллий иқтисоди-
ётнинг ўсиш нуқталаридан бирига айланди.

Жорий йил 3 июнда ҳудудларда туризм 
инфратузилмасини яхшилаш ва хорижлик 
туристлар оқимини кўпайтириш чоратад-
бирлари муҳокамаси бўйича ўтказилган 
видеоселектор йиғилишида ушбу соҳада 
эришилаётган натижалар таҳлил этилиб, 
ечимини кутаётган вазифаларни ҳал қилиш 
бўйича тегишли чоратадбирлар белгилаб 
берилди.

Қайд этилганидек, мамлакатимизда сай-
ёҳлик тармоғини ривожлантириш йўли-
да муҳим лойиҳалар амалга ошириляпти. 
Хорижий давлатлардан келувчилар учун 
виза режими соддалаштирилди. Сай-
ёҳлар хавфсизлигини таъминлаш учун 
туризм полицияси ташкил этилди. 
Замонавий меҳмонхоналар кўпай-
моқда, янги сайёҳлик йўналишла-
ри очиляпти.

Тобора ўсиб бораётган ту-
ризм эҳтиёжини таъминлаш ва 
кейинчалик янада кучайтириш-
нинг муҳим омилларидан бири ма-
лакали кадрлар тайёрлаш тизимини 
йўлга қўйиб, такомиллаштириб бо-
ришдир. ҳозир мамлакатимизда бу бора-
да профессионал мутахассислар тайёрлаш 
тизими яратилган. Соҳага ихтисослашган 
олий ўқув юртлари ва уларда ўқитилаётган 
талабалар сони йилдан йилга ошиб боряпти. 
Ушбу ОТМларда илғор хорижий тажрибани 
ўрганиш асосида таълим жараёни такомил-
лашмоқда. Натижада халқаро талабларга 
мос, малакали мутахассислар тайёрлаш ва 
турли йўналишлар бўйича илмий тадқиқот-
лар, фундаментал, илмийамалий ишлар ри-
вожланяпти.

Анъанавий турмуш тарзи ва ноёб ҳунар-
мандликка эга туризм қишлоқлари ташкил 
этилмоқда. Бундан ташқари, мамлакати-
мизда сайёҳлик бизнесининг барча турини 
ривожлантириш учун ҳам қулай шароит яра-
тиляпти. Янги меҳмонхоналар қуриш ва 
халқаро брендларни жалб этиш, сайёҳлар 
оқимини кўпайтириш учун субсидиялар 
ажратилмоқда.

Ўтган йили Жаҳон туризм ташки-
лоти Бош ассамблеяси сессиясининг 
 Самарқандда ўтказилгани Марказий Осиё 
минтақаси учун катта тарихий воқеа бўл-
ди. Мазкур халқаро анжуманда 140 дан 
зиёд давлатдан вакиллар қатнашди. Тад-
бир доирасида мамлакатлар ўртасида ту-
ризмни янада ривожлантириш бўйича 
қизғин мулоқот ва учрашувлар бўлиб ўтди. 

Ушбу форум доирасида 2 миллиард 300 мил-
лион долларлик инвестициявий келишув-
ларга эришилган эди. Улар орасида туризм 
инфратузилмасини ривожлантириш, янги 
масканлар барпо этишга қаратилган лойиҳа-
лар кўп.

Жумладан, Шаҳрисабз тумани Ғелон ва 
Сарчашма қишлоқлари орасида 3 минг гек-
тарли тоғчанғи мажмуаси барпо этиш бош
ланди. Мираки қишлоғи бўйича ҳам мас
тер режа ишлаб чиқилмоқда. Бу туманнинг 
тарихи ҳам, табиати ҳам диққатга сазовор. 
Қолаверса, Шаҳрисабз шаҳри Иқтисодий 
ҳамкорлик ташкилотининг “2024 йилдаги 
туризм пойтахти” деб эълон қилинган.

— Туризм вилоятимиз иқтисодиёти-
нинг муҳим йўналишига айланмоқда, —  
дейди Қашқадарё вилояти туризм бош
қармаси бошлиғи ўринбосари Ғолиб Ал-
лабердиев. — Жорий йилнинг ўтган беш 
ойида 900 мингдан кўпроқ хорижий ва 
маҳаллий сайёҳни жалб қилдик. Бу кўр-
саткич 2023 йилга нисбатан 2 баробар кўп. 

Соҳа ривожида Шаҳрисабзда қили-
наётган ишлар муҳим самара бер-

моқда. Бугун ушбу ҳудуд туризм 
хабига айланмоқда. Шу боис, бу 

ерда туризмни ривожлантириш 
бўйича қатор чоратадбирлар 

белгиланди. Биринчи галда 
Шаҳрисабз шаҳри ва тума-
нида туризм кластери таш-

кил этилади. 33 километрли 
ҳисорак — Ғелон ва ҳисорак 

— Сарчашма йўли кенгайтири-
либ, таъмирланади. Чироқчи — 

Шўрқудуқ автомобиль йўли яхши-
ланиб, Самарқанддан Шаҳрисабзга 

қатнов вақти қисқартирилади. Ғелон-
дан ўтувчи Оқсу дарёсида қуввати 24 ме-

гаваттли 3 та гидроэлектр станцияси ишга 
туширилади. Натижада туризм кластерида 
электрдан муаммо бўлмайди. Шаҳрисабз 
туризм техникумида Швейцария дастури 
асосида йилига 100 нафар мутахассис тай-
ёрланади.

Видеоселекторда соҳада эришилаётган 
натижалар билан бир қаторда, тармоқ риво-
жига тўсиқ бўлаётган муаммолар ҳам таҳлил 
этилиб, ечими бўйича таклиф ва ташаббус
лар илгари сурилди. Жумладан, транспорт 
билан боғлиқ муаммони ҳал қилиш бўйича 
Транспорт вазирлигига халқаро рейсларни 
кўпайтириш, барча қатновлар ҳақида маъ-
лумот ва чипта олиш имконини берадиган 
ягона онлайн платформани ишга тушириш 
вазифаси юкланди.

Сайёҳликнинг яна бир муҳим йўналиши 
тиббиёт ва соғломлаштириш билан боғлиқ. 
Пандемиядан кейин бу соҳага талаб кучай-
ган. Юртимиздаги санаторий ва тиббий 
муассасаларда ўтган йили 60 мингдан зиёд 
хорижий сайёҳ даволангани бунинг исботи. 
Агар бу соҳада ечимини кутаётган масала-
лар ҳал этилса ва тармоқни уйғун ривож
лантириш учун яхлит ёндашув асосида иш 

 юритилса, тиббий туризмнинг ўзидан йили-
га 300 миллион доллар даромад олиш мум-
кин. Шу мақсадда Жанубий Корея, Туркия 
ва ҳиндистон тажрибаси асосида “Тиббий 
хизматлар меҳмондўстлиги” дастури бошла-
ниши  эълон қилинди.

Давлатимиз раҳбари соҳадаги тадбир-
корлар билан очиқ мулоқот қилди. Уларнинг 
туризм хизматларини экспортолди молия-
лаштиришни йўлга қўйиш, туроператорларга 
қўшилган қиймат солиғини субсидия сифати-
да қайтариш муддатини узайтириш, туризм 
географиясини кенгайтириш, миллий меҳ-
монхона брендларини яратиш, ўрта бўғин му-
тахассисларни тайёрлаш ва хорижда малака-
сини ошириш каби кўплаб таклифлар бўйича 
тегиш ли кўрсатмалар берилди. Президенти-
мизнинг туризмни ривожлантириш бўйича 
жамоатчилик кенгаши тузиш таклифини ҳам 
соҳа вакиллари ва тадбиркорлар мамнуният 
билан қўллабқувватлади.

Бу йил 11 миллион хорижий сайёҳни жалб 
этиш ҳамда туризм экспортини 2,5 миллиард 
долларга етказиш режалаштириляпти. 2016 
йилда юртимизга келган сайёҳлар сони 1,3 
миллионни ташкил этганини ҳисобга олсак, 
бугунги қадамлар нечоғлиқ салмоқли экани 
яққол намоён бўлади.

Ўз навбатида, бу ўзгаришлар мамлака-
тимизнинг дунё миқёсида нуфузини оши-
раётгани қувонарли. Жумладан, Ўзбекистон 
Жаҳон туризм ташкилотининг “Энг тез ри-
вожланаётган туризм масканлари” рўйхати-
да, шунингдек, машҳур “гэллап” ижтимоий 
тадқиқот марказининг “Сайёҳлик учун энг 
хавфсиз давлат” рейтингида юқори ўрин-
ларни эгаллаб келмоқда. Келгусида бундай 
рейтингларда юртимиз мавқеи янада мус
таҳкамланиб, довруғи олам узра юксалиб 
бораверади.

Баҳор ХИДИРОВА,
“Янги Ўзбекистон” мухбири

Ундан қай даражада фойдаланилмоқда?
туризм жаҳон иқтисодиётининг муҳим тармоқларидан 
бирига айланиб бормоқда. боиси, бу соҳа аҳоли бандлигини 
таъминлаш ва даромадини оширишда муҳим ўрин тутади. 
туризм орқали топилган даромаднинг 30 фоизи одамларга 
иш ҳақи сифатида берилади, саноат ва бошқа тармоқларда 
бу 10 фоиздан ошмайди. демак, туризмни ривожлантириш 
иқтисодий барқарорлик ва фаровонликка хизмат қилади.

ТУРИЗМНИ РИВОЖЛАНТИРИШ УЧУН 
ТАБИИЙ САЛО²ИЯТИМИЗ Ю¯ОРИ

Давлатимиз раҳбари Бухоро вилоятини ижтимоийиқтисодий ривожлантириш масалалари 
юзасидан ўтказилган видеоселектор йиғилишида ушбу масалага алоҳида тўхталиб, Бухорога 
хориждан 5 миллион турист келиши учун катта замин ҳозирланаётгани, лекин вилоятдаги 

30 та тарихий ёдгорликка эътибор сустлиги учун уларга сайёҳлар бормаётганини қайд этди.

Бошланиши 1бетда

Самарали тизим

Муносабат

Нега ҳозир буларни бирмабир санаб 
ўтяпмиз? Чунки бу каби иқтисодий лойи
ҳалар хоҳ катта, хоҳ кичик бўлсин, аҳолини 
иш билан таъминлаш, даромадини ошириш, 
пировардида, иқтисодий барқарорликни таъ-
минлашда муҳим аҳамиятга эга бўлмоқда. 
Хусусан, Бухоро вилоятида 2023 йил якунла-
ри бўйича ялпи ҳудудий маҳсулот ҳажми 2020 
йилдагига нисбатан 21,9 триллион сўмга ёки 
бошқача айтганда, 1,7 баробар ошди, кам-
бағаллик даражаси 4 фоиз қисқарди.

Умуман, кейинги йилларда вилоят иқти-
содиёти 1,5 баробар ўсиб, 53 триллион 
сўмдан ошди. Саноат, қишлоқ хўжалиги 
ва хизмат кўрсатишда 115 триллион сўм 
инвестиция жалб қилинди. 4,6 мингта кор-
хона ишга туширилиб, 90 мингта иш ўрни 
яратилди. Экспорт қиймати 215 миллион 
долларга етди.

Ўша ташриф доирасида вилоятни ижти-
моийиқтисодий ривожлантириш масала-
лари юзасидан ўтказилган йиғилишда 250 
минг янги иш ўрни ташкил этиш белги-
ланган. Шундан келиб чиқиб, ижти моий
иқтисодий ҳолати оғир 98 маҳалланинг ҳар 
бири бўйича аҳоли бандлигини таъминлаш, 
тадбиркорликни ривожлантириш ва кам-
бағалликни қисқартиришга қаратилган “Йўл 
харитаси” ишлаб чиқилганди.

Ўтган даврда ишсиз аҳоли, айниқса, хо-
тинқизларни ўқитиб, уй меҳнатини ривож
лантириш орқали маҳаллаларда ишсиз-
ликдан холи ҳудуд яратиш мақсадида оғир 
маҳаллалар кластерларга бириктирилди. 
Ўз навбатида, кластерлар умумий қийма-
ти 744,8 миллиард сўмлик 151 та лойиҳани 
амалга ошириб, 72 мингдан зиёд иш ўрни 
яратди. Қишлоқ хўжалиги маҳсулотлари 
етиштириш учун ер ажратилгани ҳисобига 
яна 66 мингдан зиёд бухоролик иш билан 
таъминланди.

Жорий йилда ҳам бу борадаги ишлар 
давом эттирилмоқда. Мономарказ, касб 
ҳунар марказлари, маҳалла ўқув маскан-
ларига 16 минг 300 га яқин ишсиз фуқа-
ро касбҳунар ўрганишга жалб этилди. 
Улар асосан, тикувчилик, қурилиш, сар-
тарошлик, заргарлик, электромонтаж, 
автомобилларга хизмат кўрсатиш каби  
42 йўналиш бўйича ўқитилмоқда.

Туризм умумий фаровонлик ва барқарор 
тараққиётни таъминлашнинг муҳим омили, 
десак янглишмаймиз. Ўз навбатида, у жаҳон 
халқлари ўртасида маданий алмашинувни 
кучайтирадиган, бағрикенг лик тамойиллари-
ни мустаҳкамлайдиган қудратли восита ҳам-
дир. Шу боис, кўҳна ва навқирон Бухорода 

 сайёҳлар оқимини янада кўпайтириш учун қу-
лай шароит яратилмоқда. Зеро, кўп минг йил-
лик тарихий эврилишлар даврини босиб ўтган 
шаҳарнинг такрорланмас меъморий обидала-
рида ўзгача шукуҳ, маҳобат бор.

Масалан, Лаби ҳовуз, Арк қўрғони, 
 Нодир девонбеги мадрасаси, Сомонийлар 
мақбараси, яна бошқа обидалар ўз колорити, 
дизайни, шарқона гўзаллиги билан ажралиб 
туради. ҳудудда туризмни ривожлантириш, 
сайёҳлик объектларини такомиллаштириш, 
хизмат кўрсатиш сифатини яхшилаш бора-
сида катта лойиҳалар амалга оширилаётгани 
сабаби ҳам шунда. Биргина жорий йилнинг 
январьапрель ойларида вилоятда 8 та янги 
меҳмонхона, 1 та хостел, 16 та оилавий меҳ-
мон уйи очилгани ҳам фикримиз тасдиғи-
дир.

Ўзбекистонда 90 дан ортиқ мамлакат 
фуқаролари учун визасиз режим жорий 
этилгани натижасида юртимизга келувчи-
лар кўпайди. Охирги 2 йилда хизматлар 
экспортининг 40 фоизи туризм ҳиссасига 

тўғри келган. 283 та меҳмонхона, 486 та 
хостел, 1,2 мингта оилавий меҳмон уйи 
барпо этилган. Туризм оқими 35 фоиз ош-
ган. Хусусан, 2023 йили Бухорога 1 мил-
лион 400 мингга яқин хорижлик сайёҳ 
келган. Бу каби омиллар вилоят халқаро 
аэропортида парвозлар сонини кўпайти-
ришни талаб этмоқда. Шу боис, хусусий 
шериклик шартлари асосида Бухоро тума-
нида янги халқаро аэропорт қуриш кўзда 
тутилган. 226 миллион долларлик ушбу 
лойиҳа доирасида жаҳон стандартлари-
га мос аэропорт инфратузилмаси ташкил 
этилади. Соатига 1200 йўловчига хизмат 
кўрсатиш имконияти яратилади. Йўловчи 
ва ҳаво кемаларига сервис сифатини оши-
риш орқали янги халқаро авиакомпаниялар 
жалб қилинади.

Давлатимиз раҳбари Бухоро вилоятини 
ижтимоийиқтисодий ривожлантириш маса-
лалари юзасидан ўтказилган видеоселектор 
йиғилишида ушбу масалага алоҳида тўхта-
либ, Бухорога хориждан 5 миллион турист 
келиши учун катта замин ҳозирланаётгани, 
лекин вилоятдаги 30 та тарихий ёдгорликка 
эътибор сустлиги учун уларга сайёҳлар бор-
маётганини қайд этди.

Шу мақсадда ушбу обидаларга туташ 
ҳудудлар, деҳқон бозори ва минг йиллик 
тарихга эга Бухоро дарвозаси, Исмоил 
Сомоний мақбараси, истироҳат боғи ва 
сунъий кўлнинг жозибадор туризм маж
муасига айлантирилиши айни муддао 
бўлди.

Бухороликман. ҳар ойнинг охирги 
ҳафтасида халқ билан мулоқот қилиш, 
одамларни ўйлантираётган масалаларга 
ечим топиш мақсадида сайловчилар би-
лан мулоқот ўтказамиз. Очиғи, ҳар гал 
бирор ўзгариш ёки янгиланишнинг гувоҳи 
бўламиз. Масалан, Қоракўлни олайлик.  

Яқин яқингача математика фанини чуқур 
ўқитиш билан танилган мактабини ҳисоб-
га олмаса, аграр тармоққа ихтисослашган, 
шундай бўлиб ҳам қишлоқ хўжалигида 
бирор арзирли ютуғи йўқ туман эди. Бу-
гунчи, қайси шаҳардан ками, саноат ёки 
бошқа йўналишдан орқада қолган жойи 
бор?!

Давлатимиз раҳбарининг 2021 йил 
13 августдаги тегишли қарорига биноан 
“Қоракўл” эркин иқтисодий зонаси таш-
кил этилганидан кейин бу ерда саноат 
жадал ривожлана бошлади. Аҳолига му-
носиб турмуш шароити яратиш мақсади-
да иқтисодий зона яқинида янги массив 
бунёд этилаётгани энг тўғри ва оқилона 
қарорлардан бўлди. Чунки икки босқич-
ли лойиҳада 1 минг 380 хонадонли 71 та 
кўп қаватли уй, таълим ва тиббиёт муас-
сасалари, маҳалла маркази ҳамда хизмат 
кўрсатиш объектлари қурилиши кўзда 
тутилган. Айни пайтда биринчи босқич 
доирасида 12 та кўп қаватли уй, мактаб, 
болалар боғчаси, поликлиника фойдала-
нишга топширилган.

Бу ютуқлар ўзўзидан бўлаётгани йўқ, ал-
батта. Улар замирида чуқур ўйланган сиёсат, 
халқимизнинг фидокорона меҳнати турибди. 
Бугун улкан бунёдкорликларга мос равишда 
жамият тубдан янгиланиб, одамлар қалби, 
онгу тафаккури ўзгаряпти. Улар шуурида, 
кундалик турмушию ҳаётида янги ҳаёт на-
фаси уфурмоқда.

Умуман олганда, бу каби йирик ижти
моийиқтисодий лойиҳалар, одамлар тафак-
куридаги ўзгаришлар барчамизни хурсанд 
қилади. Давлатимиз раҳбарининг йирик 
энергетика ва транспорт мажмуалари қури-
лишига асос яратган навбатдаги ташрифи 
эса вилоят тараққиётида янги даврни  бошлаб 
бериши шубҳасиз.

Ташриф доирасида вилоятни ривож
лантириш, халқни рози қилиш бўйича бел-
гилаб берилган аниқ вазифалар халқ вакили 
сифатида биз, депутатлардан ҳам катта масъ
улият талаб этади. Бу жараёнда ушбу вази-
фалар ижроси устидан депутатлик назорати-
ни кучайтирамиз. Зотан, буларнинг барчаси 
аҳоли фаровонлигига хизмат қилиши билан 
аҳамиятлидир.

гапни бежиз маҳалладан бошламадик. 
Халқимизга хос эзгу фазилатларни бир-
лаштирадиган бу маскан одамларда бир 
бирининг турмуш тарзи, фаровон ҳаёти-
га дахлдорлик ҳиссини сездириб туриши 
билан ҳам қадрли. “Маҳаллабай” ишлаш 
тизими замирида шу ётибди. Масъуллар 
маҳаллалар орқали ҳудудлар ривожи учун 
турли соҳаларни ривожлантириш, бу жара-
ёнда, айниқса, тадбиркорларга кенг имко-
ният беришга эътибор қаратяпти. Кичик ва 
ўрта бизнесга уқуви борлар ҳар томонлама 
қўллабқувватланяпти. Имкониятдан фой-
даланаётган ишбилармонлар эса маҳалла-
си, тумани, ҳатто вилоятидагилар бандли-
гини таъминлаб, оилалар даромадига ҳисса 
қўшяпти. Ўзи ташаббус кўрсатиб, янги 
йўналишларда одамлар бандлигини яратиб, 
муносиб меҳнат шароити яратиб беряпти. 
ҳозир қайси тадбиркордан сўраманг, мақса-
ди янада ривожланиб, кўплаб бўш иш ўрни 
яратиш эканини айтади. Бир томондан, 
юртимизда тадбиркор қанча кўп иш ўрни 
яратса, унга шунча кўп имтиёз бериляпти. 
Бошқа томондан, давлат ёрдами билан бой 
бўлаётган ишбилармонлар халқнинг ҳам 
бой бўлиши, мамлакатимиз ривожига ҳисса 
қўшишга интилаётир.

Шу йил 31 май1 июнь кунлари давлати-
миз раҳбарининг Бухоро вилоятига ташрифи 
доирасида ўтган видеоселектор йиғилишида 

ҳам тадбиркорликка катта урғу берилгани 
бежиз эмас. Кейинги йилларда вилоят иқти-
содиёти 1,5 баробар ўсиб, умумий қиймати 
53 триллион сўмдан ошганида ҳам бизнес 
вакилларининг улуши катта. Улар нафақат 
соҳалар ривожи, балки иш ўринлари яра-
тишда ҳам фаоллик кўрсатаётир. Йиғилишда 
тадбиркорлар бу борада қатор таклифлар 
билдириб, ёшлар бандлигини таъминлашга 
тайёр эканини таъкидлади.

Улар орасида вилоятдаги энг йирик тўқи-
мачилик корхоналаридан бири — “Парвоз 
ҳумо” МЧЖ ҳам бор. Корхона шу кунлар-
да матони бўяш ва кийимкечак тайёрлаш 
цехларини ишга туширяпти. Йиғилишда 
мазкур пахтатўқимачилик кластери таъ-
сисчиси Нурмуҳаммад Очилов ўз ишлаб 
чиқариш цехларида 1011синф ва коллеж 
ўқувчиларига дарсдан сўнг касб ўргатиб, 
2 миллион сўмгача ойлик тўлаш, бепул 
тушлик ва текин автобус билан таъминлаш 
таклифини билдирди. Тадбиркорнинг айти-
шича, бу ташаббус корхонага зарур мутахас-
сислар тайёрлаш ҳамда кўпроқ одамни иш 
билан таъминлашга қаратилган.

— Давлатимиз раҳбарининг Бухоро вилоя
тига ташрифи чоғида тадбиркор сифатида 
ўзимни қийнаётган асосий муаммолардан 
бири — малакали ишчикадрлар тақчиллиги 
ҳақида гапирдим, — дейди “Парвоз ҳумо” 
МЧЖ таъсисчиси Нурмуҳаммад  Очилов. —  

Бунинг ечимида корхоналар ва таълим 
муас сасалари ҳамкорлиги ниҳоятда муҳим 
эканига охирги йилларда гувоҳ бўляпмиз. 
Шу боис, мактабларнинг битирувчи син-
фи ҳамда коллеж ўқувчилари корхонамизда 
иш ўрганиб, бандлигини таъминлаши, яъни 
дуал таълим тизимини йўлга қўйиш бўйича 
амалий ёрдам сўрадим. Давлатимиз раҳбари 
ташаббусимни қўллабқувватлади. Шунинг
дек, Ғиждувон туманидаги 2касбҳунар 
коллежига корхона цехларидан “амалий мо-
номарказ” сифатида фойдаланиш, Бухоро 
муҳандисликтехнология институти кафед-
расини корхона ҳудудида жойлаштириб, ҳам 
ўқувчиларга, ҳам талабаларга шароит қилиб 
беришга тайёрлигимизни билдирдик. Бунда 
битирувчилар амалий мономарказ сифатида 
корхонамиздан фойдаланиб, таълим муас-
сасасини тамомлагунига қадар бирор касб 
эгасига айланади. Тайёр мутахассисларни 
эса ишга қабул қилиш имкониятимиз пайдо 

бўлиб, ўзимизга зарур малакали ишчикадр-
лар ўрнини тўлдиришга эришамиз.

Ўзбекистон — ёшлар мамлакати. ҳар 
йили меҳнат бозорига минглаб битирувчи 
кириб келмоқда. Биргина Бухоро вилоятида 
бу йил ушбу кўрсаткич 21,5 мингни ташкил 
этмоқда. Ғиждувонда эса 3 мингга яқин ёш 
мактабни битирди ва 800 нафари олийгоҳга 
кирмасдан, касбга ўқиш истагини билдир-
ган. Шу жиҳатдан нафақат битирувчилар, 
балки ҳар бир ҳудуддаги ишсиз, кам даро-
мадли аҳолини иш ва даромад манбаи билан 
таъминлаш долзарб вазифа.

— “Парвоз ҳумо” пахтатўқимачилик 
кластеримизда ҳар йили янги бўш иш 
ўринлари юзага келади, — дейди тад-
биркор. — Илк фаолиятини юк автомо-
билларини ижарага беришдан бошлаган 
корхонамиз бугунга келиб, пахта хомашё-
сини тўлиқ қайта ишлашга эришди. Салкам  
8 минг гектар майдонда чигит экиб,  пахта 

хомашёси етиштирамиз. Бир йилда 13 
минг тонна пахтани қайта ишлаб, 10 минг 
тонна тайёр кийимкечак тикамиз. Экс-
порт географиямиз анча кенг. Айни пайтда 
МДҳ давлатларидан ташқари, германия, 
Италия, Польша ва Японияга маҳсулот экс-
порт қиляпмиз. Корхонада жами 4 мингга 
яқин ишчиходим меҳнат қиляпти.

Кластернинг кун сайин ривожланиб бо-
раётганида тадбиркорларга яратилган қулай 
муҳит, шартшароитнинг ўрни катта. Кор-
хона эркин иқтисодий зонада жойлашгани 
боис, қатор солиқ тўловларидан озод қилин-
ган. Қолаверса, экспортчи сифатида давлат 
бераётган имтиёзлардан ҳам фойдаланиб 
келяпти.

ҳозир бозорда, айниқса, жаҳон майдони-
да рақобат кучли. Шу боис, кластерда маҳ-
сулот сифатига катта эътибор қаратилади. 
Имтиёзлар таннархда акс этяпти. Яқинда 
35 минг квадрат метрли тикув биноси қу-
риб битирилди. Бундан ташқари, пахта хом
ашёсини тўлиқ қайта ишлаш тизими қамраб 
олингани сабабли қўшимча иш ўринларига 
эҳтиёж ҳам бор. Таълим муассасалари би-
лан ҳамкорликда дуал тизим тўғри йўлга 
қўйилса, корхонада қўшимча 22,5 минг ки-
шини ишга қабул қилиш имконияти ярати-
лади. Аслини олганда, тажрибасиз кадрлар 
корхона учун қўшимча харажат. Тадбиркор 
билдирган таклифдан кўзланган мақсад ҳам 
ёшларни ўқиш даврида касбга ўргатиб, сўнг 
иш билан таъминлашдан иборат.

Ирода ТОШМАТОВА,
 “Янги Ўзбекистон” мухбири

БУХОРОЛИК ТАДБИРКОРДАН ТАШАББУС
ª¿увчиларни касбга º¿итиб, маош, бепул тушлик ва 

автобус билан таъминламо¿чи
“бир болага етти маҳалла — ота-она” деган гапни эшитиб, 
қайсидир ёшгача шу фикр таъсирида улғайган авлодмиз. 
орада бу тушунчалар йўқолди, “бировнинг боласи”, деган 
қараш пайдо бўлиб, ҳамма ўзи билан ўзи овора бўлиб 
қолди. Маҳалланинг ўрни йўқолди, лоқайдлик, бефарқлик 
кучайди. юртимизда маҳалла институти қайта тикланиб, 
дунёда ўхшаши йўқ “маҳаллабай” ишлаш тизими йўлга 
қўйилгач, ҳаммаси мутлақо бошқача бўлди. ҳозирда бу тизим 
такомиллаштирилиб, “маҳалла еттилиги” ишлаяпти.

£АДИМИЙ ШУ¥РАТГА МОС 
ЯНГИЛАНИШЛАР

Мадина БАРАТОВА, 
Олий Мажлис Қонунчилик 
палатаси депутати

Самариддин ЭЛМИРЗАЕВ, 
Банк-молия академияси 
кафедра мудири, 
иқтисодиёт фанлари доктори, 
профессор

Севара ФАЙЗИЕВА,
Олий Мажлис Сенатининг 
Оролбўйи минтақасини 
ривожлантириш масалалари 
ҳамда экология қўмитаси 
экспертлар гуруҳи аъзоси

Ўзбекистоннинг Жаҳон савдо ташкилотига аъзо бўлиш йўлидаги кенг кўламли 
саъйҳаракати бизнес ривожи билан бирга миллий иқтисодиёт рақобатдошлигини 

оширишда муҳим аҳамият касб этади. Энг асосийси, сифатли маҳсулотлар 
истеъмоли орқали аҳоли турмуш фаровонлиги ортиб боради.

Тараққиёт одимлари

5 июнь — Жаҳон атроф-муҳитни муҳофаза қилиш куни

Халқаро меҳнат тақсимоти доирасида 
мамлакатлар миллий иқтисодиёти ривожла-
ниши XXI асрга келиб ўз устуворлигини 
жиддий пасайтирди. Чунки юқори даража-
даги технологик юксалиш, глобал рақобатга 
асосланган жаҳон иқтисодиёти, рақамла-
шув асосидаги тараққиёт тенденцияси каби 
омиллар ҳар бир миллий иқтисодиёт олдига 
халқаро савдо асосида ривожланишни шарт 
қилиб қўйди. Натижада ҳеч бир мамлакат 
халқаро савдо муносабатларига кириш-
масдан ривожлана олмаслиги ҳақиқатга ай-
ланди.

2023 йил 2 июнда Президентимизнинг 
“Ўзбекистон Республикасининг Жаҳон 
савдо ташкилотига аъзо бўлиш жараёнини 
жадаллаштиришга доир қўшимча чоратад-
бирлар тўғрисида”ги қарори қабул қилини-
шининг боиси ҳам шунда. Унда Ўзбекис
тоннинг мазкур ташкилотга аъзо бўлишига 
эришиш яқин истиқболдаги муҳим вазифаси 
сифатида белгилаб қўйилди.  

Жаҳон савдо ташкилотига аъзо давлат-
лар ўзаро тенг шартшароитлар асосида 
халқаро савдони амалга оширади. Шу боис, 
Жаҳон савдо ташкилоти билан ишлаш бўйи
ча Ўзбекистон Республикаси Бош вазири 
ўринбосари Жамшид Хўжаев раислигида 
идоралараро комиссия тузилиб, ЖСТга аъзо 
мамлакатлар билан бозорга кириш бўйича 
Ўзбекистоннинг позициясини аниқ белгилаб 
бериш ҳамда икки ва кўп томонлама музо-
каралар жараёнида ташқи савдо режимини 
тариф ва нотариф чоралар орқали ўзгарти-
риш, Адлия вазирлиги, тегишли вазирлик 
ҳамда идоралар томонидан миллий қонун-
чиликни ЖСТ битим, қоида ва меъёрлари-
га мувофиқлаштириш бўйича тайёрланган 
таклифларни кўриб чиқиш, уларни миллий 
қонунчиликка имплементация қилиш юза-
сидан қарорлар қабул қилиш вазифалари 
юклатилди.

Идоралараро комиссия ўтган вақт мобай-
нида қатор чоратадбирларни амалга ошир-
ди. Жумладан, Ўзбекистонда ихтиролар, 

товар белгилари, реклама, доридармон ва 
давлат божи тўғрисидаги қонунларни ЖСТ 
битимларига уйғунлаштиришни назарда ту-
тувчи “Ўзбекистон Республикасининг айрим 
қонун ҳужжатларига Ўзбекистон Республи-
каси миллий қонунчилигини Жаҳон савдо 
ташкилоти битимларига мувофиқлашти-
ришни назарда тутувчи ўзгартириш ва қў-
шимчалар киритиш тўғрисида”ги қонун 
қабул қилинди. Натижада “Ихтиролар, 
фойдали моделлар ва саноат намуналари 
тўғрисида”ги, “Товар белгилари, хизмат 
кўрсатиш белгилари ва товар келиб чиққан 
жой номлари тўғрисида”ги, “Реклама тўғри-
сида”ги, “Дори воситалари ва фармацевти-
ка фаолияти тўғрисида”ги ва “Давлат божи 
тўғрисида”ги қонунларга ўзгартириш ва 
қўшимчалар киритилди. Биргина “Давлат 
божи тўғрисида”ги қонунга киритилган ўз-
гартириш натижасида ЖСТнинг Хизматлар 
савдоси бўйича бош битими талабларига 
мувофиқ чет эл инвестициялари иштироки-
даги корхоналар ва маҳаллий корхоналарни 
давлат рўйхатидан ўтказганлик учун давлат 
божи миқдори бирхиллаштирилиб, базавий 
ҳисоблаш миқдорининг бир баробари миқ-
дорида белгиланди. Умуман, Адлия вазир-
лигига кўра, Ўзбекистоннинг ЖСТга аъзо 
бўлиш жараёни фаол босқичга ўтгач, мил-
лий қонунчиликни ташкилот битимларига, 
тартибқоидаларига уйғунлаштириш мақса-
дида 20232024йиллар давомида жами 24 та 
нормативҳуқуқий ҳужжат қабул қилингани 
ҳамда 40 га яқин ҳужжат уйғунлаштирилга-
ни диққатга сазовор.

Ўзбекистоннинг Жаҳон савдо ташкило-
тига аъзо бўлиши бўйича музокаралар гу-
руҳи ЖСТ вазирларининг жорий йил 2629 
февралда АбуДабида бўлиб ўтган 13кон-
ференцияси доирасида уч давлат — Япония, 
Исроил ва Доминикан билан бозорга кириш 
протоколлари имзолангани ҳамда Таиланд 
билан музокаралар якунланганини эълон 
қилди. Жорий йилнинг март ойи ҳолатига 
Ўзбекистон ҳукумати унга аъзо бўлиш дои-
расида 11 давлат билан музокараларни якун-
лади. Улардан 9 таси бозорга кириш бўйича 
музокараларни якунлаш тўғрисидаги прото-
колдир. 

Мақола тайёрланиши жараёнида маз-
кур йўналишда яна дадил ўта муҳим қадам 

қўйилди. 2024 йил 3 июнда давлатимиз раҳ-
барининг “Бозор ислоҳотларини янада жа-
даллаштириш ва Ўзбекистон Республикаси 
миллий қонунчилигини Жаҳон савдо ташки-
лоти битимларига мувофиқлаштириш бўйи-
ча навбатдаги чоратадбирлар тўғрисида”ги 
фармони эълон қилинди. 

Фармон билан 2025 йил 1 январдан 
 бошлаб:

— “Ўзметкомбинат” АЖнинг республика 
ҳудудида қора металл ломи ва чиқиндилари-
ни тайёрлаш (харид қилиш) ҳуқуқи;

— “Ўзиккиламчиранглиметалл” АЖнинг 
республика ҳудудида рангли металл ломи ва 
чиқиндиларини тайёрлаш ва экспорт қилиш 
ҳуқуқи;

— “Ўзтрейд” АЖнинг консигнация 
шартларида озиқовқат уни ва буғдойни, 
 шунингдек, кичик бизнес ва хусусий тадбир-
корлик субъектлари, деҳқон ва фермер хўжа-
ликлари маҳсулотларини банк кафолатлари 
ёки сиёсий ва тижорат хавфларидан экспорт 
шартномаларини суғурталаш полисларини 
тақдим этмасдан экспорт қилинадиган маҳ-
сулотларни савдо уйлари манзилларига ту-
шириш ҳуқуқи; 

— “Ўзкимёимпекс” МЧЖнинг “Ўзкимё
саноат” АЖ ташкилотлари кимёвий маҳ-
сулотлари экспорти ҳамда уларнинг ишлаб 
чиқариш эҳтиёжлари учун ускуналар, эҳтиёт 
қисмлар, бутловчи буюмлар, хомашё ва ма-
териаллар импортини амалга оширишдаги 
ягона агент ҳуқуқи;

— 2026 йил 1 июлдан бошлаб эса 
“UzGasTrade” АЖнинг табиий газни ягона 
экспорт қилувчи ва импорт орқали ташқи 
манбалардан марказлашган тартибда харид 
қилиш бўйича ягона оператор сифатидаги 
ҳуқуқи; 

— “Ўзэнергосотиш” АЖнинг электр 
энергиясининг экспорти ва импортини мар-
казлашган тартибда амалга ошириш ҳуқуқи 
бекор қилинди. 

Шунингдек, 2025 йил 1 январдан мобил 
ва (ёки) симли телекоммуникация тармоқла-
рига эга, Ўзбекистон Республикаси ҳудуди-
да фаолият юритадиган телекоммуникация 
операторларига тезкорқидирув фаолияти, 
ахборот ва киберхавфсизлик тизимлари та-
лабларига тўлиқ риоя қилган ҳолда синов 
тариқасида халқаро интернет тармоқларига 

ўз тижорат эҳтиёжлари учун тўғридан тўғри 
уланиш ҳуқуқи берилади.

Мазкур чоратадбирлар Ўзбекистонда қа-
тор соҳаларда монополияга барҳам беришга 
қаратилгани билан аҳамиятли. Биргина ин-
тернет монополиясига барҳам берилаётгани 
соғлом рақобатдан ташқари рақамли иқтисо-
диёт ривожи жадаллашувига ҳам улкан ҳис-
са қўшади, деб ҳисоблаймиз. 

Бу борада навбатдаги қадам сифатида Ўз-
бекистондаги автомобилсозлик монополия-
си ҳам бекор қилинса, Жаҳон савдо ташки-
лотига аъзолик йўлида яна бир муҳим қадам 
бўлар эди. Амалда автомобилсозлик соҳаси-
да гарчи Андижон, Самарқанд, Хоразм, Жиз-
зах, Сирдарё вилоятларида заводлар ишлаёт-
ган бўлсада, улар “Ўзавтосаноат” АЖнинг 
маълум даражадаги эгалиги ва назорати 
остида фаолият юритмоқда. 

Юқорида таъкидлаганимиздек, Жаҳон 
савдо ташкилотига аъзо давлатлар ўзаро сав-
доси тенг шароитларга асосланади. Бунда 
ташқи савдо режимини тариф ва нотариф 
тенглик, миллий қонунчиликнинг ЖСТ би-
тим, қоида ва меъёрларига мувофиқлигини 
ҳал қилиш борасида олдинда яна қатор маса-
лалар мавжудлигини ҳам қайд этиб ўтиши-
миз лозим.

Жаҳон савдо ташкилотига аъзо бўлиш 
ташқи савдо тартибқоидаларнинг бир 
хиллигига асосланиши боис, ишлаб чиқа-
рувчиларни молиявий қўллабқувватлашда 
имтиёзлардан фойдаланишга йўл қўймаслик 
масаласи бунда биринчилардан бўлиб юзага 
чиқади. Чунки имтиёзлар ҳар қандай соҳа-
да бўлгани каби савдода ҳам муайян бизнес 
тоифанинг рақобатда устунлигини таъмин-
лаш орқали соғлом рақобатни бузади. Бу эса 
Жаҳон савдо ташкилоти қоидаларига зид. 
Кейинги йилларда республикамизда давлат 
бюджетидан бизнесга, корхоналарга субси-
дия ажратиш амалиёти ниҳоятда кенгайиб 
кетди. Амалда фойда олиш учун молиявий 
ресурсларни ўзи излаб топиши лозим бўлган 
корхоналарга ҳам субсидия берилаётгани, 

айрим акциядорлик жамиятлари устав капи-
талига ҳам йўналтирилаётгани боқиманда-
ликни, ҳақиқатан, кучайтирди.

Сўнгги икки йил ичида давлат бюджети-
дан ажратиладиган субсидия миқдори 5,63 
триллион сўмдан 29,25 триллион сўмга, 
яъни беш баробар ошгани буни яққол кўр-
сатиб турибди. Бу эса давлат бюджети де-
фицити ортиб кетишига сабаб бўлаётгани, 
бюджетдан ажратиладиган ҳар қандай суб-
сидия ўзўзидан бошқа солиқ тўловчилар 
зиммасига тушаётгани сир эмас. Умуман, 
субсидия бозор иқтисодиёти принципларига 
зидлиги боис ўзўзидан Жаҳон савдо ташки-
лоти  қоидаларига ҳам мос келмайди.

Бизнес ва тадбиркорлик субъектларига 
имтиёзлар Жаҳон савдо ташкилотига аъзо 
бўлиш йўлида кескин қисқартирилиши 
ҳамда қатъий тартибга солиниши лозимлиги 
асосида қуйидагиларга ҳам эътибор қарати-
лаётганини фақат ижобий баҳолаш мумкин:

— 2024 йил 1 октябрдан босқичмабосқич 
2025 йил 1 апрелгача республика ҳудудида 
темир йўл транспортида юк ташишда чегир-
малар бериш амалиётини бекор қилиш;

— 2026 йил 1 июлдан амалдаги қонунчи-
лик билан тартибга солинадиган, корпоратив 
буюртмачилар томонидан амалга ошири-
ладиган харидларда маҳаллий ишлаб чиқа-
рувчиларга имтиёзлар, жумладан, маҳаллий 
ишлаб чиқарилган товарларга нисбатан им-
порт товарларининг DDP (Ўзбекистон) нар-
хидан 15 фоиздан кўп бўлмаган миқдордаги 
преференцияси ҳамда маҳаллий ишлаб чиқа-
рилган электротехника ва электромаиший 
маҳсулотларга нисбатан 20 фоизгача нарх 
преференцияси бекор қилиниши;

— экспортни қўллабқувватлаш мақсади-
даги субсидия ва преференцияларни, жум-
ладан, товарларни (хизматларни) экспортга 
реализация қилишдан олинган даромадлар 
бўйича фойда солиғи, айланмадан олинади-
ган солиқ, транспорт харажатларини қисман 
қоплаб беришга оид имтиёзларни 2025 йил 
1 январдан бекор қилиш, шунингдек, ЖСТ 

қоидалари билан тақиқланмаган қўллабқув-
ватлаш чоралари кўрилиши;

— самараси паст бўлган солиқ ва божхо-
на имтиёзларининг 2025 йил 1 январдан бе-
кор қилиниши.

Бундан ташқари, 2026 йил 1 январгача 
тамаки маҳсулотлари, 2027 йил 1 январгача 
алкоголь маҳсулотлари ва шакар учун акциз 
солиғи ставкалари,  2030 йилгача эса темир 
йўл орқали юкларни ташишда экспорт ва 
импорт ташиш хизматлари учун тарифлар-
ни босқичмабосқич бирхиллаштириш ма-
саласи қўйилгани ҳам Жаҳон савдо ташки-
лоти битимларига риоя қилишдаги муҳим 
 чоратадбирлардан биридир. 

Ўзбекистонда амалда бўлган божхо-
на божи, йиғимлари ва қийматини Жаҳон 
савдо ташкилотининг Тарифлар ва савдо 
бўйича бош битими (GATT 1994) талабла-
рига мослаштириш мақсадида 2025 йил 1 
январдан бошлаб жорий этиладиган божхона 
йиғимларининг фискал мақсадларда унди-
рилмаслиги белгиланаётгани иқтисодиётни 
либераллаштириш асосий йўналишлардан 
бирига айланишини англатади.  

Умуман, юқори божхона тўловлари орқа-
ли маҳаллий ишлаб чиқарувчиларни ҳимоя
лаш, яъни протекционизм сиёсатини ҳам юм-
шатиб бориш қўйилган мақсадга эришишда 
муҳим аҳамиятга эга. Бунда Жаҳон савдо 
ташкилотига аъзо бўлгунга қадар божхона 
тўловларини босқичмабосқич пасайтириб 
бориш орқали маҳаллий ишлаб чиқарув-
чиларнинг глобал рақобатга мослашувини 
таъминлаш лозим. Акс ҳолда, ЖСТга аъзо 
бўлгач, божхона тўловларини аъзо давлат-
лар амалиётига бирданига мақбуллаштириш 
глобал рақобатга дош бера олмасликка сабаб 
бўлиб қолади.

Жаҳон савдо ташкилоти фаолияти, унга 
аъзолик эркин савдога, соғлом рақобатга 
асослангани боис, Ўзбекистондаги бизнес 
субъектлари бундай тартибга бугунданоқ 
тайёргарликни бошлаши лозим. 2024 йилда 
юртимизда автомобиллар, жумладан, элек-
тромобиллар импортига янги чекловлар 
жорий этилиши, лифт импортини чеклаш, 
маиший техника импортини мураккаб
лаштириш, қатор товарлар учун минимал 
экспорт нархлари белгиланиши кабилар 
глобал бозор учун ҳамон ёпиқликни намоён 
қилаётгандек. Бундай тартиблар Жаҳон сав-
до ташкилоти тартибқоидаларига зидлиги 
боис, уларни бекор қилиш лозим. 

Ўзбекистонда кенг кўламли хусусий-
лаштиришга алоҳида эътибор қаратилаётгани 
охироқибат хусусий секторнинг фаол риво-
жига хизмат қилади. Бу борада Президенти-
мизнинг 2024 йил 19 апрелдаги “Иқтисодиётда 
давлат иштирокини қисқартиришнинг қўшим-
ча чоратадбирлари тўғрисида”ги ҳамда 2024 
йил 26 апрелдаги “Давлат иштирокидаги 
йирик корхоналарни трансформация қилиш 
ва хусусийлаштириш жараёнларини жадал-
лаштириш чоратадбирлари тўғрисида”ги қа-
рорлари ижроси муҳим. 

Хулоса ўрнида таъкидлаш жоизки, Ўзбе-
кистоннинг Жаҳон савдо ташкилотига аъзо 
бўлиш йўлидаги кенг кўламли саъйҳаракати 
бизнес ривожи билан бирга миллий иқтисо-
диёт рақобатдошлигини оширишда муҳим 
аҳамият касб этади. Энг асосийси, сифатли 
маҳсулотлар истеъмоли орқали аҳоли тур-
муш фаровонлиги ортиб боради.

Ўзбекистон Жаҳон савдо таШкилоти 
сари қандай ҳаракат қилМоқда?

Жорий йилда ушбу сана “Ерларни қайта 
тиклаш, чўлланиш ва қурғоқчиликка чидам-
лилик” шиори остида ўтмоқда. Бу шиор бизга 
сайёрамизнинг экологик ҳолати ташвишла-
нарли экани, ҳеч бир давлат бу муаммолардан 
 йироқ бўлолмаслигини англатади.

Инсоният фаровонлиги, энг аввало, 
атрофмуҳит тозалиги ва иқтисодиётнинг 

 самарадорлиги, ердаги табиий ресурслардан 
оқилона ва унумли фойдаланишга боғлиқ. Шу 
боис, бу сана нафақат она табиатни асраш, бал-
ки заминимиздаги бой биологик хилмахил-
ликни асрабавайлаш кунидир. Барчамиз она 
сайёрамизни асраш, табиатни парваришлаш, 
долзарб экологик муаммоларни ҳал қилиш 
ҳақида чуқур ўйлашимиз, теваракатрофимиз-
ни янада гўзал ва соғломлаштириш йўлларини 
излашимиз керак.

ЮНEПнинг таъкидлашича, инсоният ҳозир 
учта йирик экологик муаммога дуч келмоқда. 
Улар: иқлим ўзгариши, биологик хилма 

хилликнинг йўқолиши ва ифлосланишнинг 
ортиши. Бу жараёнлар бирбири билан чамбар-
час боғлиқ. Улар ер деградацияси натижасида 
юзага келмоқда.

Биринчидан, иқлим қанчалик сезиларли да-
ражада ўзгарса, табиий ҳодисалар шунча тез
тез содир бўлади. Сел ва тошқинлар тупроқ-
ни емиради, қурғоқчилик унумдор қатламни 
қуритади, кучли шамол ва бўронлар чанг ва 
тўзон келтириб, табиатга жиддий зарар етка-
зади ҳамда ер деградациясига сабаб бўлади. 
Тупроқ углеродни тўплаш ва сақлаш хусусия
тини йўқотиб, уни атмосферага қайтаради. 

 Натижада чўлланиш жараёни тезлашиб, унум-
дор ландшафтлар йўқолиб боради.

Иккинчидан, биологик хилмахилликнинг 
қисқариши экотизимларнинг меёърий ҳаётини 
тўлиқ йўқ бўлгунга қадар бузади. Биотоплар 
углеродни унчалик самарали ўзлаштиролмай-
ди. Сув ва ҳавони тозаламай қўяди. Ердаги 
намлик ва озуқа моддаларини тўплашда муам
молар юзага келади. Экотизимнинг бузилиши 
тупроққа ҳам таъсир қилади. Ер ҳаётни қўл-
лабқувватлаш хусусиятини йўқотиб, ўсим-
ликлар, ҳайвонлар ва микроорганизмларнинг 
нобуд бўлишига олиб келади.

Учинчидан, ернинг ифлосланиши нафақат 
унумдорлигига таъсир қилади, балки табиий 
ресурсларни кескин камайтиради. Тупроқ 
шунчаки ер бўлаклари эмас, у минглаб тирик 
мавжудот яшайдиган мураккаб экотизимдир. 
Микроорганизмлар, замбуруғлар, ҳайвонлар 
ва ўсимликларнинг мувозанати бўлмаса, туп
роқ нобуд бўлади ва Ер юзида ҳаётни қўл-
лабқувватловчи тизим бузилади. Қуриган, 
заҳарланган, шўрланган тупроқ кимёвий мод-
даларни ўзгартиролмайди. Ифлослантирувчи 

моддалар ер ости сувига осонгина кириб бо-
ради ҳамда шамол орқали заҳар тарқалади.

Ушбу инқирозлар экотизимга мисли кўрил-
маган зарар етказиб, миллиардлаб гектар ер-
нинг қуришига сабаб бўлмоқда. ЮНEП маъ-
лумотига кўра, ҳозир Ер юзининг 40 фоизига 
жиддий зарар етган. Бу дунё аҳолисининг яр-
мига бевосита таҳдид солиши мумкин. Мута-
хассислар келажакда иқтисодий йўқотишлар 
44 триллион долларга етиб, жаҳон ялпи ички 
маҳсулотининг ярмига тенг бўлишини тах-
мин қилмоқда. Бундан ташқари, дунё аҳолиси 
очарчилик натижасида оммавий миграция ва 
можаролар таҳдиди остида қолиши эҳтимоли 
юқори.

Бу каби муаммоларни ҳал қилиш учун ерни 
қайта тиклаш ва муҳофаза қилиш зарур. Агар 
ернинг атиги 15 фоизини тикласак ва таназзул-
га учрашининг олдини олсак, ҳеч бўлмаганда 
йўқолиб кетиш хавфи остида турган биохил-
махилликнинг 60 фоизини сақлаб қолган 
бўламиз.

Юртимизда экологик муаммоларнинг ол-
дини олиш, атрофмуҳитни муҳофаза қилиш, 
Оролбўйи минтақасида экологик вазиятни 
яхшилаш бўйича кенг кўламли ислоҳотлар 
халқаро ҳамжамият томонидан юқори баҳолан-
моқда.

Давлатимиз раҳбари БМТ Бош Ассамблея
сининг 72сессиясида сўзлаган нутқида дунё 
эътиборини Орол денгизининг экологик фо-
жиасига қаратди. Унинг қуриши оқибатларини 
бартараф этиш халқаро миқёсдаги саъйҳара-
катларни фаоллаштиришни талаб қилади.

Шунингдек, “Ўзбекистон — 2030” страте-
гиясида экологик вазиятни тубдан яхшилаш, 
атрофмуҳит муаммоларини бартараф этиш, 
иқлим ўзгариши салбий таъсирининг олдини 
олиш каби мақсадларга алоҳида эътибор қара-
тилган.

Юртимизда 2021 йилдан ҳозирга қа-
дар “Яшил макон” умуммиллий лойиҳаси 

 доирасида жами 725 миллион туп мевали ва 
манзарали дарахт экилди. 588 гектар “яшил 
боғ”, 662 гектар “яшил жамоат парки”, Бухо-
ро, Нукус, Хива ва Урганч шаҳарлари атро-
фида жами 40 километр масофада “яшил бел-
боғ” барпо этилди.

Йирик халқаро анжуманлар, олий ва юқори 
даражадаги ташрифлар доирасида дарахт экиш 
маросими анъанага айланиб бормоқда. Бундан 
ташқари, автотранспорт воситаларининг за-
рарли ташланмаси билан боғлиқ экологик му-
аммоларни бартараф этиш мақсадида Тошкент 
шаҳри Миробод туманида жойлашган Йўл ҳа-
ракати хавфсизлиги бошқармасининг рўйхат-
дан ўтказиш ва имтиҳон олиш бўлими мутлақо 
янги услубда ишловчи замонавий диагностика 
марказига айлантирилди.

Бу ерда автомобилдан чиқаётган зарарли 
моддалар миқдори текширилади ва экологик 
текширув натижасидан келиб чиқиб, RFID чип 
ўрнатилган “қизил”, “сариқ” ёки “яшил” ёрлиқ 
(стикер) машинанинг олд ойнасига ёпиштири-
лади.

Келгусида жорий экологик вазиятдан келиб 
чиқиб, шаҳар ҳудуди бир нечта экологик зона-
га ажратилади ва транспорт воситаларининг 
ҳавога чиқараётган зарарли моддалари дара-
жасига кўра, яъни стикер рангига қараб айрим 
экологик зоналарга киришни босқичмабосқич 
чеклаш таклиф этилмоқда. Бунда экологик зо-
наларга рухсат этилмаган транспорт восита-
ларининг кириши автоматлаштирилган ҳолда 
назорат қилинади. Қоидабузарлик натижасида 
келиб тушадиган жарималар ҳудуднинг эколо-
гик ҳолатини яхшилаш бўйича чоратадбир-
ларни молиялаштиришга йўналтирилади.

Бу борадаги ишлар атрофмуҳит ҳолатини 
юмшатиш, табиий ресурслар деградацияси-
нинг олдини олишга хизмат қилади. Натижада 
нафақат мамлакатимиз, балки минтақада ҳам 
иқтисодий, ҳам ижтимоий, ҳам экологик барқа-
рорлик таъминланади.

ТАБИАТНИ АСРАШ — 
ҚЎЛИМИЗДА

1972 йил 5 июнь куни стокгольмда бМтнинг атроф-муҳитга 
бағишланган конференциясида жаҳон атроф-муҳит кунини 
нишонлаш тўғрисида қарор қабул қилинган. Мақсад — халқаро 
ҳамжамият эътиборини атроф-муҳитни муҳофаза қилиш 
муаммоларига қаратиш ҳамда глобал экологик инқирознинг 
олдини олиш бўйича аниқ чора-тадбирлар ишлаб чиқиш эди. 
конференцияда, шунингдек, янги ташкилий тузилма — атроф-
муҳит муҳофазаси бўйича бМт дастури — юнеПга асос солинди.

БУГУНГИ ²АРАКАТЛАР 
ЭРТАНГИ ФАОЛИЯТ ПОЙДЕВОРИ

яқинда Жаҳон савдо ташкилоти (Жст) сайтида Ўзбекистон ушбу 
тузилмага аъзо бўлиш бўйича мажбуриятларида собит қолаётгани 
ва бунга эришиш учун барча имкониятлар ишга солинаётгани 
ҳамда 2026 йилда камерунда бўлиб ўтадиган 14-вазирлар 
конференциясигача Жстга аъзо бўлиш ниятида экани айтилди. 
Шунингдек, Ўзбекистоннинг ташкилотга аъзо бўлиш бўйича ишчи 
гуруҳи саккизинчи йиғилишида юртимизнинг бу борадаги саъй-
ҳаракатлари юқори баҳоланган. Шу билан бирга, чора кўрилиши 
талаб этилаётган соҳалар алоҳида таъкидланган. Шулардан 
келиб чиқиб, қуйида мамлакат иқтисодиёти ва тараққиётида 
мазкур ташкилот нечоғлиқ аҳамият касб этиши, унга аъзо бўлиш 
юзасидан кўрилаётган чора-тадбирлар хусусида фикр юритишни 
лозим топдик.  

Баҳодир МАЪМУРОВ,
педагогика фанлари доктори, 
профессор

Таълимтарбия самарадорлиги олий таълим тизимида ўқув жараёнини сифатли ташкил 
қилиш, малакали кадрларни танлаш, ўқитишнинг замонавий шаклларини йўлга қўйиш 

каби қатор масалалар билан узвий боғлиқ. Олий ўқув юртлари моддийтехник базасининг 
мустаҳкам ва бой бўлиши ҳам ёшларнинг сифатли таълим олишига имкон яратади.

Инсон қадри учун

Олий таълим

“Шунчаки сўраб 
қўйишмас экан”

Оёғи ўзига бўйсунмай қолганидан буён 
қизнинг аҳволи шу. Кун бўйи вақти кўп бўл-
сада, биров билан суҳбатлашиб, дардиҳол 
қилишни ёқтирмайди. Бошқаларнинг ачи-
нишини, ўзгача назар билан қарашини ис-
тамайди. Ўзига китобдан ортиқ дўст йўқдек 
кўринади. Жарроҳлик амалиётидан чиққани-
га кўп бўлгани йўқ. Шу боис, оиласидагилар 
ҳам кўнглига қараб, айтганини қилишга ин-
тилади. Бу ҳолатга кўникиш учун, албатта, 
вақт керак.

Маржона тенгқурлари каби мактабга ўзи 
бориб, ўзи келарди. Жисмоний жиҳатдан ҳеч 
кимдан кам эмасди. Афсуски, бир оз олдин 
бошланган дард юқори синфга ўтганида ку-
чайди. Ўсмир қиз дардни сабот билан енгиш-
га нечоғлиқ интилмасин, касаллик чекинай 
демасди. Уйидагиларнинг ҳаракати ҳам бе-
самар кетди. Шифокорлар хулосасига кўра, 
жарроҳлик амалиёти ўтказиладиган бўлди. 
Иложсиз қолган отаона қизининг жарроҳ-
лик столига ётишига розилик билдирди. Ка-
саллик бартараф этилди, бироқ шифокорлар-
нинг саъйҳаракатига қарамай, қизнинг ярим 
танаси умуман ишламай қолди.

Биринчи гуруҳ ногирони Маржона 
ҳамроева астасекин ҳаётнинг бу синови-
га кўника бошлади. Энди бировнинг ёрда-
мисиз ҳаракатлана олмасада, қалбан олға 
интилишга аҳд қилди. Уззукун бир жойда 
ётмай, ташқарига чиқишга, қуёш тафтидан 
баҳра олиб, кўчани томоша қилишга интила 
бошлади. Лекин бунинг имкони йўқ эди. Бу-
нинг учун ногиронлар аравачаси керак. Со-
тиб олгани эса бу қурғур ҳам анча қимматлик 
қилар, бировдан ёрдам сўраш эса ноқулай 
эди. Шундай кунларнинг бирида акалари 
қизни кўтарганча навбатдаги тиббий кўрик 
учун шифохонага олиб борди. Синглисини у 
хонадан бу хонага кўтариб, қийналиб юрган 
йигитларни кўрган бир отахон эски аравача-
сини Маржонага совға қилиб юборди. Бун-
дан кўнгли тоғдек кўтарилган қиз аравачага 
ўтирганча ҳаракатланарди. Хурсандчилиги 
кўпга бормади. Эски нарса барибир эскида 
— тез орада яроқсиз бўлиб қолди. Ғилдирак
лари ишдан чиқди. Тузатиб бўлмади.

Бундан хабар топган қўшниси ҳовлисида-
ги ишлатилган, бироқ фойдаланса бўладиган 
аравачани олиб чиқиб берди. Энди  Маржона 
онасининг ёрдамида кўчага,  кутубхонага 

Талабалар учун халқаро алмашинув ва 
академик мобиллик дастурларининг йўл-
га қўйилиши, қўшма таълим дастурлари 
учун етакчи хорижий университетларнинг 
жалб этилиши қувонарли ҳол. Кенг кўлам-
ли ишлар замирида сифатли, рақобатбар-
дош кадрлар тайёрлаш, мамлакатимиздаги 
олий ўқув юртларининг халқаро миқёсдаги 

 нуфузини юқори рейтингга олиб чиқиш мақ-
сади ётибди.

Натижага қандай эришилади? Бирин-
чи навбатда, олий таълим муассасаларига 
ўқишга қабул қилишнинг энг адолатли ва 
шаффоф шаклини йўлга қўйиш керак. Бу бо-
рада мамлакатимизда қатор ишлар бажарил-
ди. Жумладан, талабалар учун бюджет ўрни 
кўпаймоқда, шу билан бирга, олий маълумот 
олиш имкониятини кенгайтиради. Абитури-
ентлар учун ҳужжатларни топшириш тар-
тиби соддалаштирилди. Онлайн тартибда 
фойдаланиш уларга ҳар жиҳатдан қулайлик 
туғдирмоқда. Бундан ташқари, чекка ҳудуд-
ларда яшовчи ҳамда кам таъминланган оила-
лар фарзандларини ўқишга қабул қилишни 
рағбатлантириш чоратадбирлари такомил-
лашиб боряпти.

Тизимда сезиларли ютуқларга эришил-
ганига қарамай, сифат босқичи борасида 
ечимини кутаётган муаммолар ҳам йўқ эмас. 
Шулардан бири ўқишга қабул қилиш ва 
таълим сифати ўртасидаги боғлиқликдир. 
Жараён аниқ ва шаффоф танлов мезонла-
рини ишлаб чиқишни талаб қилади. Бу эса 
тизимга ишончни оширади, субъективлик 
хавфини камайтиради.

Қабул тизимини ислоҳ қилиш ва таъ-
лим сифатини ошириш халқаро рейтинг 
кўрсаткичларида ўрин эгаллашнинг асосий 
омилидир. Президентимизнинг 2024 йил 
24 майдаги “Олий таълим ташкилотларига 
ўқишга қабул қилиш ва давлат буюртмасини 
жойлаштириш тизимини такомиллаштириш 
тўғрисида”ги фармони ана шу масалаларга 
ҳуқуқий ечим бўлади.

Фармондан кўзланган мақсад олий таъ-
лим ташкилотларига ўқишга қабул қилиш 
бўйича давлат буюртмасини шакллантириш 
ва давлат гранти ажратиш механизмлари-
ни такомиллаштириш, ёшларнинг сифатли 

таълим олиши учун мавжуд шартшароитни 
яхшилаш, кадрлар тайёрлашни иқтисодиёт-
нинг ривожланаётган тармоқ ва соҳаларига 
манзилли йўналтиришдин иборат.

Мазкур ҳуқуқий ҳужжатда 2024/2025 
ўқув йилидан ОТМлар талабаларига давлат 
гранти ижтимоийрағбатлантирувчи грант 
ва таълим гранти шаклида ажратилиши бел-
гиланди. Шунингдек, бакалавриат ва магис
тратурага қабул қилинган талабаларга таъ-
лим гранти бир ўқув йили учун ажратилади. 
Албатта, таълим грантини биринчи курсда 
олий таълим ташкилотларига ажратилган 
давлат буюртмаси квотасига мувофиқ кириш 
имтиҳонларида юқори балл тўплаган тала-
балар олиши мумкин. Давлат грантини шу 
йўсин тақсимлаш механизмига узоқ йиллар 
амал қилинди. Бироқ янги тартибга кўра, 
таълим гранти иккинчи ва ундан  кейинги 

курсларда юқори академик рейтинг кўрсат-
кичига эришган ва ижтимоий фаол талаба-
лар орасида олий таълим ташкилотлари то-
монидан табақалаштирилган тартибда қайта 
тақсимланади. Давлат гранти ва унга қўйил-
ган талаблар таълим олувчиларнинг ўқишга 
муносабатини ўзгартириши билан бирга, 
билим ва иқтидорини ҳар томонлама ҳаққо-
ний, адолатли баҳолайдиган механизмга ай-
ланади.

Меҳнат бозорининг бугунги ва келгуси 
эҳтиёжларини инобатга олиш кўплаб муам-
моларнинг бартараф этилишига олиб кела-
ди. Жумладан, юртимизнинг чекка ҳудудида 
иқтисодиётнинг муҳим тармоқларида мала-
кали кадрлар етишмаслиги кузатилади. Бу 
муаммони ҳал қилиш учун таълим тизими 
ва корхоналар ўртасидаги ҳамкорликни ку-
чайтириш, кадрларга эҳтиёжни прогнозлаш 

механизмларини жорий этиш, таълим дас
турларида амалиётга йўналтирилган ком-
понентларни кенгайтириш зарур. Худди шу 
мақсаддан келиб чиқиб, фармонда ҳудудлар, 
соҳалар ва тармоқларнинг олий маълумот-
ли кадрларга эҳтиёжини таъминлаш учун 
давлат буюртмаси параметрлари доирасида 
мақсадли қабул квоталари ажратилганини 
соҳадаги муаммоларни бартараф этишнинг 
муҳим ечими, дейиш мумкин. Фармонда 
мақсадли қабул ва уни тўғри ташкил қилиш 
механизмига оид кўрсатмалар бериб ўтил-
ган. Жумладан, мақсадли қабул квотаси дои
расида талабаликка тавсия этилган фуқаро 
билан манфаатдор туман (шаҳар) ҳоким-
лиги, соҳавий давлат органи (ташкилоти) 
ва олий таълим ташкилоти ўртасида тўрт 
томонлама шартнома тузилиши мақсадли 
таълимнинг натижадорлигини таъминлашга 
хизмат қилади.

Жорий ўқув йилида биргина Бухоро 
вилоя тида 22 мингдан зиёд битирувчи мус
тақил ҳаётга йўлланма олди. Уларнинг катта 
қисми олий таълим муассасаларига ўқишга 
ҳужжат топширади. Битирувчиларнинг иқти-
дори ва салоҳиятини тўғри баҳолаш таълимда 
ҳал қилувчи аҳамиятга эга. Шунинг учун ҳам 
2024/2025 ўқув йилидан давлат олий ва про-
фессионал таълим муассасаларига (касбҳу-
нар мактаби бундан мустасно) қабул қилиш 
бўйича имтиҳонлар “аввал тест, сўнг танлов” 
тамойилига мувофиқ ташкил қилинишини 
ижобий ҳодиса сифатида баҳолаш мумкин. 
Энди абитуриентлар ўз танловига кўра, тест 
синовидан тўплаган балидан келиб чиқиб, 
дастлаб олий таълимнинг бакалавриат таъ-
лим йўналишларига, сўнг профес сионал 
таълим муассасаларига ўқишга кириш учун 
танловда иштирок этади. Ўқишга қабул қи-
лишнинг бундай механизми мамлакатимизда 
илк бор амалга оширилмоқда.

борадиган бўлди. Бу орада болаликдаги ор
зусига етиш — талаба бўлиш ҳаракатига 
тушди. Бунинг учун унга имконияти чеклан-
гани панд бериши мумкин эди. Яна бир 
жиҳати, университетга ўқишга кирса, бир 
киши унинг учун овора бўлиб, аравачасини 
суриб юриши керак бўлади. Шуларни ўйлаб, 
қиз аҳдидан қайтди. Бундан хабар топган 
онаси унга қўлидан келганча имконият яра-
тишини, фақат талаба бўлиш йўлидан ортга 
чекинмасликни уқтирди.

— Олийгоҳда ўқиш истагида астойдил 
ҳаракат қилиб, Қарши давлат университе-
тининг тарих факультетига грант асосида 
ўқишга кирдим, — дейди Қарши тумани 
Истиқлол маҳалласида яшовчи Маржона 
ҳамроева. — Сиртқи таълим бўйича ўқиш-
га кирган бўлсамда, энди дарсларга қандай 
қатнайман, деган хавотирим бор эди. ҳар 
сафар онам мени етаклаб юрадими, деб ўй-
лардим. Бир куни уйимизга маҳалламизда 
янги иш бошлаган, ўзини ижтимоий ходим, 
дея таништирган опа кириб келди. Мен би-
лан яқиндан танишди. Шароитларимизни, 
қандай ёрдам кераклигини сўраб, дафтарига 
ёзиб кетди. Ўшанда шунчаки сўрадиқўйди, 
деб ўйлагандим. Адашган эканман. Орадан 
узоғи билан бир ҳафта ўтгач, уйимизга янги 
электрон аравача келтириб беришди. Буни 
кўриб, кўзимга ишонмасдим. Ахир шу пайт
гача бировларнинг эски аравачасида ким-
нингдир ёрдамида юрардим. Янги аравачага 
ўтириб, ҳаракатлантириб кўрдим. ҳеч ким-
нинг ёрдамисиз электр қуввати билан юрар 
экан. Бу мен учун айни муддао эди. Шунда 
хурсандлигимдан ҳаммага раҳмат айтиб 
чиқдим. ҳозир дарсга ўзим бемалол бориб 
келяпман.

Истиқлол маҳалласи ижтимоий ходими 
Дилдора Эрниёзованинг айтишича, бугун 
ҳудуддаги ҳар бир оила билан яқиндан тани-
шиб, уларнинг аҳволи ўрганилмоқда. Керак-
ли ёрдам ва маслаҳат берилиб, аҳоли учун 
имкон даражасида қулайлик яратилмоқда.

“Ишга қабул 
қилишмаганди”

Суннатилло учинчи гуруҳ ногирони. 
Оила қурганига ҳам анча йил бўлди. ҳозир 
икки фарзанди бор. Ёши ўттизга кираётган 
бўлсада, бирор тайинли жойда ишламагани 
боис, рўзғор ташвиши бир оз толиқтирди. 
Ногиронлик нафақасини тежамкорлик  билан 

сарфласада, ба-
рибир айрим ха-
ражатларга етмай 
қоларди. Бундан 
безовталанган Сун-
натилло бирор жой-
дан иш топишга ҳара-
кат қилди. Шу мақсадда 
бир неча бор корхона ва таш-
килотга мурожаат қилиб кўрди, 
бироқ тайинли жавоб ололмади.

— Шу йил февралида Президентимиз 
йиғилиш ўтказиб, ногиронларни иш би-
лан таъминлаш бўйича топшириқ берга-
нини телевизорда кўриб, хурсанд бўлдим, 
— дейди Суннатилло Иноятов. — Энди 
ишга кирмоқчи бўлсам ҳеч ким қарши-
лик қилмаса керак, деган ниятда ҳаракат 
бошладим. Қўлимда ҳунарим бор. Қаерга 
боришни билмай тургандим. Маҳалла-
миздаги ижтимоий ходим ўзи сўраб келиб 
қолди. Шароитимни тўлиқ ўрганиб, оила-
вий аҳволим билан танишди. Шундан сўнг 
ишга киришимга кўмаклашди. Уйимизга 
яқин касбҳунар мактабига электр мон-
тажчи бўлиб ишга кирдим. ҳозир ишимни 
астойдил бажариб, етарли миқдорда маош 
оляпман.

Айни пайтда ҳудудларда фаолият бош
лаган ижтимоий ходимлар  кўмагида 

 нафақат имко-
нияти чеклан-
ганлар, балки 

бошқа шахслар-
нинг ҳам банд-

лиги таъминлан-
моқда. Жумладан, 

Деҳқонобод тумани 
“Нодира” маҳалла фуқа-

ролар йиғинида истиқомат 
қилаётган Феруза Холматованинг 

турмуш ўртоғи хорижга ишга кетгани боис, 
кўмакка муҳтож бўлиб қолганди. Бундан 
хабар топган маҳалла ижтимоий ходими 
Алишер Алланазаров аёлни, энг аввало, 
ишга жойлаштириш тараддудига тушди. 
Ўзи яшаб турган маҳаллада бандлигини 
таъминлаб, ижтимоий аҳволи яхшилани-
шига кўмак берди.

— Бугун Феруза опанинг оилавий аҳво-
ли анча яхши, — дейди ижтимоий ходим. 
— Иш билан таъминлангач, икки фарзан-
ди қатнаётган мусиқа мактабидаги тўга-
раклар бепул қилиб берилди. Шунингдек, 
маҳалламиздаги барча оиланинг аҳволи 
ўрганилиб, тўлиқ хатловдан ўтказилмоқда. 
Ногиронлиги бўлган фуқароларнинг им-
кон даражасида бандлигини таъминлаш, 
ёлғиз кексаларга кўмак бериш каби ишлар 
давом эттирилмоқда.

Ҳеч ким эътибордан 
четда эмас

Ижтимоий ҳимоя миллий агентлиги таш-
кил этилгач, оғир аҳволдаги ҳамда шундай 
ҳолатга тушиб қолиш хавфи юқори шахс 
ва оилаларга бевосита маҳалла даражасида 
профессионал ижтимоий хизматлар кўрса-
тиш тизими жорий этилди. Шу билан бирга, 
барча туман ва шаҳарда “Инсон” ижтимоий 
хизматлар маркази ташкил этилди.

Айни пайтда Қашқадарё вилоятида 241 
нафар ижтимоий ходим очиқ танлов асосида 
ишга қабул қилинди. Яна 221 номзод қабул 
қилиниши режалаштирилган.

— Ижтимоий ҳимояга муҳтожларга ёр-
дам ва хизматлар манзиллилигини таъмин-
лаш мақсадида “Ягона ижтимоий ҳимоя” 
ахборот тизими ишлаб чиқилиб, кўрсатилган 
барча ёрдам ва хизматлар интеграция қилин-
моқда, — дейди Ижтимоий ҳимоя миллий 
агентлиги Қашқадарё вилояти бошқармаси 
бошлиғи ўринбосари Фаррух Турдиев. — 
Бугун  “Инсон” ижтимоий хизматлар мар-
казларида 49 турдаги хизмат кўрсатиляпти. 
Жорий йилда вилоятимиздаги марказларга 
етмиш етти мингдан ортиқ ариза қабул қи-
линиб, етмиш мингдан ортиғининг ижроси 
таъминланди. Қолгани ўрганиш жараёнида. 
Шунингдек, ходимларимиз мингдан ортиқ 
ижтимоий ҳимояга муҳтож оила ва шахс
лар учун кейслар очди. Бундан ташқари, 
ногиронлиги бўлган 234 киши реабилита-
ция қилиниб, 63 нафарининг ногиронлиги 
бекор қилинди ҳамда 171 нафарининг но-
гиронлик гуруҳи енгиллаштирилди. Имко-
нияти чекланган шахслар протезортопедия 
мосламалари ва реабилитация қилишнинг 
техник воситалари билан таъминланди. Тиб-
бийижтимоий эксперт комиссияси меҳнатга 
лаёқатли имконияти чекланган 13 минг 866 
фуқаронинг ишлашига тавсия берди. ҳозир 
улардан 8 мингга яқинининг бандлиги таъ-
минланди.

Жорий йил 20 февралида ижтимоий ҳи-
моя соҳасидаги устувор вазифалар муҳока-
маси юзасидан ўтказилган видеоселектор 
йиғилишида давлатимиз раҳбари соҳага оид 
бир қатор вазифаларни белгилаб берганди. 

Шу билан бирга, бу тизимни тубдан ислоҳ 
қилиш, ижтимоий ёрдамнинг манзиллилиги 
ва натижадорлигини таъминлаш зарурлиги-
ни таъкидлаганди.

Шунингдек, жорий йил 1 июндан бошлаб 
ижтимоий ҳимояга муҳтож аҳолини аниқлаш 
тартиби ва улар билан ишлаш тизими ўз-
гаради. Бу жараёнда эҳтиёжманд тоифани 
аниқлаш бўйича мезонлар ишлаб чиқилади. 
Уларнинг айнан қандай ёрдамга муҳтожлиги 
аниқ белгиланади ҳамда муҳтожларнинг ҳар 
бири бўйича индивидуал ижтимоий хизмат-
лар дастури бўлади.

Йиғилишдаги кўрсатмалар асосида воҳада 
ҳам бир қатор амалий ишлар қилинмоқда. Ху-
сусан, ягона саволнома жорий қилиниб, хона-
донга “маҳалла еттилиги”нинг қайси вакили 
киришидан қатъи назар, оиладаги  муаммо ва 
имкониятлар аниқланиб, “ижтимоий портре-
ти” чизилиши, ёрдамдан сўнг хонадонда нима 
ўзгаргани мониторинг қилиб борилиши бўйи-
ча дастур ишлаб чиқилди.

Энди маҳалладаги барча ижтимоий хиз-
матларни босқичмабосқич ижтимоий хиз-
мат кўрсатиш шартномаси орқали тақдим 
этиш йўлга қўйилади. Бунда хизмат кўрса-
тувчи ҳам, ёрдам олувчи ҳам ўзига мажбу-
рият олади. Шу қаторда нафақа олувчилар 
рўйхатига, биринчи навбатда, ногиронлиги 
бор, отаонаси йўқ, боқувчисини йўқотган, 
касаллиги ва бошқа сабабга кўра узоқ муд-
дат ишлай олмайдиганларнинг оиласи ки-
ритилади. Бошқа фуқароларни “ижтимоий 
реестр”га киритишда уларнинг фақат даро-
мади эмас, балки харажати ҳам ҳисобланади.

Энди аввалгидек ижтимоий ҳимояга 
муҳтож оилалар биргина болалар нафақаси 
олиш учун ойлаб кутмайди. Қолаверса, тур-
муш тарзи яхши, ҳовлисида иккитадан ма-
шинаси бўлатуриб, болаларига нафақа оли-
ши борасидаги айрим ноҳақликларга барҳам 
берилади. Энг асосийси, шаффоф тизим 
натижасида ҳалоллик юзага чиқиб, ажрати-
лаётган ҳар ижтимоий ёрдам ўз эгасига етиб 
боради. Бундан ташқари, ҳеч бир фуқаро 
 эътибордан четда қолмайди.

Акбар РАҲМОНОВ,
“Янги Ўзбекистон” мухбири

“Ма³алла еттилиги”:
²АР БИР ОИЛАНИНГ 

“ИЖТИМОИЙ ПОРТРЕТИ” ЧИЗИЛАДИ

Ёшлар учун кенг имкониятлар

СИФАТЛИ ҚАБУЛ — 
СИФАТЛИ КЕЛАЖАК

таълим ҳар бир давлат 
ижтимоий-иқтисодий 
ривожланишининг асосий 
омилларидан бири. 
Ўзбекистонда ўқитиш 
сифатини ошириш, замон 
талабларига мослигини 
таъминлашга қаратилган 
кенг кўламли ислоҳотлар 
амалга оширилмоқда. олий 
таълим муассасалари ва 
абитуриентлар учун квоталар 
сезиларли даражада кўпайди. 
олий ўқув юртларини 
географик жиҳатдан кенг 
тақсимлаш мақсадида, 
айниқса, ҳудудларда янги 
университет ва институтлар 
очилди.

Таълимтарбия самарадорлиги олий таъ-
лим тизимида ўқув жараёнини сифатли таш-
кил қилиш, малакали кадрларни танлаш, ўқи-
тишнинг замонавий шаклларини йўлга қўйиш 
каби қатор масалалар билан узвий боғлиқ. 
Олий ўқув юртлари моддийтехник базаси-
нинг мустаҳкам ва бой бўлиши ҳам ёшларнинг 
сифатли таълим олишига имкон яратади.

Фармонда олий таълим ташкилотлари 
моддийтехник базаси, профессорўқитувчи-
лари таркиби ва ўқувметодик таъминотига 
мувофиқ, кейинги ўқув йили учун ўз қабул 
параметрларини шакллантиришнинг белгилаб 
қўйилиши олий таълим муассасаларида юқори 
кўрсаткичларга эришиш учун барча имконият-
дан фойдаланиш зарурлигини кўрсатади.

Бу борада Бухоро давлат педагогика инс
титутида ҳам қатор ишлар бажарилди. Жум-
ладан, олий таълим тизимида ўз йўналиши 
бўйича дунёнинг етакчи илмийтаълим 
муассасалари билан яқин ҳамкорлик алоқа-
ларини ўрнатиш, ўқув жараёнига илғор хо-
рижий тажрибаларни жорий этиш, айниқса, 
истиқболли педагог ва илмий кадрларни хо-
рижнинг етакчи илмийтаълим муассасала-
рида стажировкадан ўтказиш ва малакасини 
ошириш борасидаги ишларга алоҳида эъти-
бор қаратилмоқда.

Институт фаолият бошлаганига уч йил 
бўлганига қарамай, илмий соҳада анча 
ютуқларга эришилди. Жумладан, мод-
дийтехник база яхшиланди ҳамда профес-
сорўқитувчилар салоҳияти оширилди.

Кадрлар тайёрлашда ўзгарувчан бозор 
талабларига мослаша оладиган, тадбиркор-
ликни қўллабқувватлайдиган, саноат ва 
иқтисодиётнинг ривожига ҳисса қўшадиган, 
рақобатбардош, малакали ишчи кучи зарур. 
Сифатли таълимга эришиш, малакали му-
тахассисларни етиштириш, инновациялар-
ни қўллабқувватлаш эса келгуси авлодлар 
учун порлоқ истиқбол яратишнинг муҳим 
омилидир.

Мамлакат тараққиёти, келажаги, жаҳон 
миқёсидаги мавқеи таълим соҳасидаги ис-
лоҳотлар билан белгиланади. Давр талабла-
рига жавоб берадиган, илғор фантехника, 
технология ютуқлари билан қуролланган 
кадр ларни тайёрламай туриб, мамлакат 
иқтисодиётини, жамият ҳаётини юксалтириб 
бўлмайди. “Олий таълим ташкилотларига 
ўқишга қабул қилиш ва давлат буюртмасини 
жойлаштириш тизимини такомиллаштириш 
тўғрисида”ги фармонда ҳам худди шундай 
вазифалар белгилаб берилган.

Самарали, шаффоф ва адолатли қабул 
амалиётининг йўлга қўйилиши Ўзбекистон-
нинг кейинги ижтимоийиқтисодий ривож
ланиши учун асос бўла оладиган юқори 
малакали кадрлар тайёрлашнинг асосий пой-
девори сифатида хизмат қилади.

Адиб ва жамият 

Аҳмаджон МЕЛИБОЕВ,
Ўзбекистон Ёзувчилар 
уюшмаси аъзоси

Авазбек ШОМУРОДОВ,
Ўзбек миллий мақом санъати 
маркази бош директори

Устоз Одил Ёқубов бир йиғинда Улуғбек 
кутубхонасидаги нодир китоблар хусусида гап 
очиб, олим ва ҳукмдорнинг садоқатли шогир-
ди Али Қушчи уларни жоҳил мутаассиблардан 
қандай асрагани, шу иши учун бошига қандай 
хатарли ташвишлар тушганини гапириб берган 
эди. 

Аллома аждодларимизнинг нодир қўлёзма-
лари, хаттотлар томонидан борйўғи бирикки 
нусхада кўчирилган китобларнинг ғаройиб 
саргузаштлари тўғрисида жуда кўп ёзилган. 
Дунё жаҳолатга юз тутган даврда буюк ихти-
ролар акс этган китоблар ўтга ёқилган, сувга 
отилган, ерга, қабристонларга кўмилган. Шун-
га қарамай, қалби илм нуридан тафт олган ки-
шилар китобдан воз кечмаган. Бешафқат саҳро-
ларда ойлаб йўл босадиган савдо карвонидаги 
сандиқларда қимматбаҳо матолар, заргарлик 
буюмлари, нафис кумуш ва чинни идишлар 
билан бирга, саҳифаларида оламолам илму та-
факкур акс этган китоблар ҳам бўлган. 

Бугун китоб ва китобхонлик инсониятни 
маънавий комилликка элтадиган, уни қутқара-
диган ягона нажот йўли бўлиб турибди. Хасха-
шак, шохшабба тўпланиб, суви димланиб қол-
ган анҳор тозалангандай, ҳавоси оғирлашиб 
кетган қироатхоналар деразалари очилгандай, 
чироқ ёқилгандай, илм нури тиниқлашаётган-
дай гўё. Китобга, китобхонликка қайтмоқда-
миз. Қайтиш бўлганда ҳам улуғ, мўътабар 
қайтиш. Китоблар оқими шундай шиддат олди-
ки, энди биз уларни танлаб, маънавий эҳтиёж 
чанқоғини, тафаккур ташналигини қондириб, 
маъноларини шууримизга нақшлаб ўқимоқда-
миз, совғасаломга қўшмоқдамиз. 

Улуғ аждодларнинг нодир асарлари тўёна 
мақомига кўтарилди. Чин китоблар маънавий 
ҳамроҳимиз, дўстқадрдонимиз, донишманд 
маслаҳатгўйимиз, йўлимизни, кўнглимиз-
ни ёритувчи машъала бўлиб қолди. Китоб 

 байрамлари, янги нашрлар тақдимотлари, 
шоир ва ёзувчилар билан учрашувлар, ёш шеъ-
рият ихлосмандлари даврасидаги ҳаяжонли 
мулоқотлар маданий ҳаётимиздан мустаҳкам 
жой олди. Давлатимиз раҳбарининг сўзлари 
билан айтганда, “ҳаммамиз учун айни пайтда 
жуда муҳим аҳамиятга эга бўлган масала, яъни 
китобхонликни кенг ёйиш ва ёшларимизнинг 
китобга бўлган муҳаббатини, уларнинг маъна-
вий иммунитетини янада оширишга қаратил-
ган ишларимизни янги босқичга олиб чиқиш 
вазифаси турибди”.

ҳар бир мамлакатнинг маънавийахлоқий 
оламини адабиётга муносабат, китобхонлик да-
ражасига қараб ҳам аниқлаш мумкин. Донгдор 
ва номдор давлатлар молиявий инқирозга юз 
тутиб, иқтисодий муаммолар гирдобида қола-
ётган бир пайтда Ўзбекистонда ижодкор зиёли-
лар маърифат улашиш мақсадида олий ва ўрта 
махсус ўқув юртларида китобхонлик даврала-
рини ўтказаётгани ҳар жиҳатдан эътиборга мо-
лик. Чунки қадимқадимдан илммаърифатга, 
зиёга интилган ва бу борада дунёни ҳайратга 
солган халқмиз. 

Дунё тамаддуни ривожига беадоқ ҳисса 
қўшган улуғ аждодларимиз эришган олам-
шумул ютуқлар уларнинг бизгача етиб кел-
ган асарларида акс этганини унутмаганмиз. 
Алишер Навоий, Заҳириддин Муҳаммад 
Бобур, Мирзо Улуғбек, Беруний, Хоразмий, 
Аҳмад алФарғоний, Абу Али ибн Сино каби 
алломалар ёшликдан китоб мутолаа қилган. 
Шундай экан, фарзандларимиз онгшуурини 
китоблардаги бебаҳо ҳикматлар билан безаш 
бугунги куннинг ғоят муҳим вазифаси ҳисоб
ланади. 

Китобнинг қудратини қуёшнинг қудратига-
гина қиёслаш мумкин. Шунда ҳам инсон қал-
бини фақат китобгина ёрита олади. Шундай 
китоблар борки, сени оҳанрабодай ўзига тор-
тади, умринг йўлларида беминнат ҳамроҳинг
га айланади, қайтақайта ўқийсан, ўқиганинг 
сари ақлшууринг тўлишиб боради. Биноба-
рин, яхши китобларни бир марта ўқиш билан 
кифояланиш керак эмас. Унинг мўъжизалиги 
шундаки, ҳар гал ўқиганингда у сенга маъно 
хазинасининг янги қатларини очаверади. 

Шундай китоблар бўладики, ўқиб тугатиб, 
бошқа юмуш билан банд бўлиб кетганингдан 
кейин ҳам фикру зикринг унга муҳрланиб қола-
ди. Узоқ вақт шу китоб таъсирида юрасан. Бун-
дай китоблар, агар у тарихий мавзуда битилган 
бўлса, ўқувчини олис мозий воқеаҳодисалари 
моҳиятини чуқур ва тўғри идрок этишга, ўзи 
учун зарур хулосалар чиқариб олишга туртки 
беради. 

Ўзбекистон халқ ёзувчиси Пиримқул 
 Қодировнинг темурийлар даври адабий тили 
муаммоларига доир “Тил ва эл” китоби  тилимиз, 
тил маданиятимиз ҳақида. ҳар қандай мажруҳ 
иқтисодни тадбиркорлик билан кўрилган чора 
тадбирлар билан соғломлаштирса бўлади. Еми-
рилган иморатни қайта  тиклашнинг иложи бор. 

Аммо бузилган, бошқа тиллар таъсирида қори-
шиқ бир аҳволга келган тилни ўнглаш — ўта 
мураккаб, ўта қийин масала.

Тилни фақат тил эмас, тарих, миллий қад
риятлар, урфодатлар, улуғ аждодларимиз-
нинг бебаҳо мероси, янги авлоднинг камоли, 
одобахлоқи нуқтаи назаридан туриб ҳам 
 ўрганишимиз, сақлашимиз, бойитишимиз, ке-
лажак авлодларга бутун жозибаси, кучқудрати 
билан етказишимиз лозим. Шу маънода “Тил 
ва эл” каби куйинчаклик билан ёзилган китоб
лар мутолаасидан чарчамаслигимиз керак. 
Уларни болаларимизга ҳам ўқитсак, нур устига 
нур бўлади.

Тилга эътибор, уни эъзозлаш чинакам ва-
танпарварликдир. Француз олими М.Беллин 
1861 йилда ёзган китобида улуғ мутафак-
кир Алишер Навоийнинг она тилига катта 

 эътиборини бундай баҳолаган: “Алишер Наво-
ий ўз миллий тилининг афзалликларини инкор 
этиб бўлмайдиган далиллар билан исбот этга-
ни ўз халқи орасида ватанпарварликни бошлаб 
берганидан далолатдир”. 

ХVI асрда Дю Белле деган шоир бошчили-
гида бир гуруҳ олим ва ёзувчилар “Француз 
тилини ҳимоя қилиш ва улуғлаш” номли ма-
нифест қабул қиладилар. Унда “Она тилини 
ҳимоя қилиш Ватанни ҳимоя қилиш билан ба-
робардир”, деган фикр олдинга сурилади. Бу 
ҳимоя энг яхши китоблар ва уларнинг мутолаа-
си орқали амалга оширилади.

Александр Пушкиннинг “Евгений Онегин” 
романини иккиуч бор ўқиб чиққанман. Лекин 
бир нарсага эътибор бермаган эканман. Роман 
бош қаҳрамони Татъяна ўз она тилини яхши 
билмагани учун севган йигитига француз ти-
лида хат ёзади. Пиримқул ака ушбу фактни 

ўқувчи ёдига солар экан, машҳур тарихчи адиб 
Н.Карамзиннинг қуйидаги сўзларини келти-
ради: “Бизнинг зодагонлар рус билан русча 
гаплашмасдан, нуқул бузуқ француз тилида 
сўзлашишади. Яхши жамият деб аталган юқо-
ри табақамизда француз тилини билмасангиз 
кар ва гунгга ўхшаб қоласиз... Уят эмасми? Рус 
тилида француз тилидагига нисбатан уйғунлик 
кучли. Бизда ўз ҳаётимизни ифодалайдиган 
сўзлар француз тилидагидан кўпроқ”.

Бугун бутун мамлакатимизни қамраб олган 
маърифат улашиш тадбирларида яна бир бор 
аён бўлдики, китобхон ёшларнинг нутқи бош қа 
тенгдошларининг нутқига нисбатан равон, фик
ри тиниқ бўлади. Урганч давлат университети, 
Андижон давлат тиббиёт университети, Наман-
ган муҳандисликқурилиш институти талаба-
лари, Боёвут, Бўстонлиқ, Булоқбоши,  Избоскан, 

Марҳамат ту-
м а н л а р и д а г и 
ўрта мактаблар 
ўқувчилари билан бўл-
ган учрашувларда буни 
яна бир бор ҳис этдик. 

Ёшлар шахсий ўйқарашла-
рини эмин эркин баён этаётгани, 
тажрибали воизларни ҳам ўйланти-
риб қўядиган саволлар бераётгани, 
хорижий тилларни ўрганиш билан 
бирга, она тилига, ўтмиш тарихимизга, 
буюк аждодларнинг илмиймаърифий 
меросига эътиборни  сусайтирмаётгани 
ғоят қувонарлидир. 

Биз, воизлар, ортимиздан келаётган, 
янгича маънавий муҳитда улғаяётган 
авлод бугун қандай тарбия топаётганини 
амалда кўрдик. Урганчдаги 5умумтаълим мак-
табининг биринчи синфида қисқа муддатли дарс 
ўтишимга тўғри келди. Қизалоқлардан бири ме-
нинг “Катта бўлсанг ким бўласан?” деган саво-
лимга мағрур овозда: “Мен олим бўламан, бир 
томчи сувни бир тонна сувга айлантирадиган 
машина ихтиро қиламан”, деб жавоб берди.

Яқинда Бўстонлиқ туманида Ўзбекис тон 
халқ шоири Эркин Воҳидов хотирасига бағиш
лаб ўтказилган фестивалда шоир номидаги 
ижодий мактаб ўқувчилари Эркин Воҳидов, 
Абдулла Орипов, ҳалима Худойбердиева ва 
бошқа шоирларнинг юздан ортиқ шеър ва ға-
залини ёддан ифодали ўқиб берди. Давлати-
миз раҳбарининг фестиваль қатнашчиларига 
йўллаган табриги уларни ғоят руҳлантириб 
юборди. Адабиёт яшаса — халқ ҳам яшайди, 
бугун оғриқли дунё дардига фақат маънави-
ятгина малҳам бўлиши мумкин, деган сўзлар 
такрортакрор айтилди.

Буюк хитой файласуфи Конфуцийнинг ҳаё
ти ва ўзига хос маънавийфалсафий таълимоти 
маърифатли дунё аҳлини ҳамма замонларда 
ҳам қизиқтириб келган. Унинг “Ўзингга раво 
кўрмаган нарсаларни бошқаларга ҳам раво кўр-
ма,  эзгуликка эзгулик, ёвузликка адолат билан 
жавоб қайтар, аввало, ўзингни англа, катталар-
ни ҳурмат қил, жамиятда ва оилада қарор топ-
ган анъаналарга муҳаббат билан қара, ўтмиш 
аждодлардан қолган қадриятларни қадрла” каби 
ахлоқий ҳикматлари бугунгача ўз аҳамиятини 
йўқотган эмас. Бу қадриятлар бугун ҳам инсон 
ҳаётининг асосий мазмунини ташкил этади. 

Конфуцийнинг фикрича, инсон, энг аввало, 
яхши хулқи, одобахлоқи, жамият ҳаётидаги 
фаоллиги, тутган мавқеи, одамларга тегаётган 
нафи, эзгу инсоний фазилатлари билан инсон. 
Отаонасини, устозларини севмайдиган, халқ-
нинг, мамлакатнинг тарихига, илм олишга 
қизиқмайдиган киши ҳаётда ҳеч нимага эриш-
майди, бундай одамлар тор шахсий манфаат-
лари доирасида қолиб кетадилар. Шу боис, 
“Билим олишга қизиқадиганларнинг ортидан 
эргаш, билмасликларини англаб етмаганларга 
бу тўғрида гапир, билмасликларини билади-
ганларга ўргат, билмасликларини била туриб, 
билим олишни ихтиёр қилмаганлардан қоч”, 
дейди Конфуций. 

Маърифат улашиш тадбирлари мавсу-
мий иш эмас, ижодкорлар билан учрашувлар 

 бундан кейин ҳам тизимли равишда давом 
этади. Бу ғоят масъулиятли вазифа бизга топ-
ширилган экан, “Тарбиячининг ўзи тарбияли 
бўлиши керак”, деган нақлга қатъий амал қил-
ган ҳолда бўлажак учрашувларга ҳар бир ви-
лоят, шаҳар, туман, қишлоқ ёки олис овулнинг 
ўзига хос хусусияти, мавжуд муаммолари, ҳар 
бир ўқув юртининг илмий, касбий йўналиши, 
фаолиятидаги ютуқкамчиликларини ҳисобга 
олиб, тайёргарлик кўриш зарур. 

Маъруза ва суҳбатларда юртимизда юри-
тилаётган ички ва ташқи сиёсатнинг асосий 
йўналишлари, маънавий қиёфаси, янги авлод 
тарбиясига берилаётган эътибор, Ўзбекистон-
нинг дунё ҳамжамиятидаги янги ўрни, бугун 
дунёда кечаётган мураккаб ижтимоийсиёсий 
жараёнлар, шулар қаторида маънавийахлоқий 
айнишлар, тинчликтотувликка зид таҳдидлар-
нинг турмуш тарзимизга, ёшларимиз дунёқара-
шига салбий таъсири хусусидаги мушоҳадалар 
ўз аксини топиши зарур. 

Турли даражадаги аудиториялар билан 
ишлашда тингловчиларга дунё, қитъа ва мам-
лакатимиз ҳаётига доир энг сўнгги, энг муҳим 
маълумотларни етказиш, ҳаммага ёд бўлиб кет-
ган факт ва рақамлар ўрнига тадбир ўтаётган 
жойга бевосита тааллуқли маълумотлардан 
кенг фойдаланиш яхши натижа беради. 

Сурхондарёга борган воиз деновлик таниқ-
ли зиёли, олтмиш йилдан ортиқ умрини халқ 
оғзаки ижоди намуналарини тўплаш, нашр 
этишга бағишлаган фидойи устоз Тоштемир 
Турдиевни, Андижонда ўзининг нотиқлик 
маҳорати билан беқиёс мактаб яратиб кетган 
ҳассос шоира Турсуной Содиқовани, Сир-
дарёда халқ тилини устоз Миртемир даража-
сида билган шоир Тўра Сулаймонни, Хоразмда 
юксак инсоний фазилати билан кўпларга ўр-
нак бўлган ёзувчи Эркин Самандаров ва шоир 
Матназар Абдулҳакимни эслаш, шеърий давра-
ларда Чўлпоннинг “Кўкатлар унгай кўз ёшла-
римдан, Бўғинлар яралгай ўйлашларимдан”, 
ҳалима Худойбердиеванинг “Қанча шонинг 
бўлса, Ватанни кўтар, Қанча қонинг бўлса, 
 Ватан учун тўк” каби олов сатрларини ёддан 
ўқиб бериш зарур, деб ўйлайман.

Румий ҳазратлари “Бу дунёда яшамоқлик-
нинг маъноси баҳам кўрмоқликдир”, деган. 
Маърифат улашиш ҳам баҳам кўрмоқликка 
киради.

Хорижга бориб келган ҳамкасбларимиздан бири сафар 
таассуротларини сўзлар экан, “бир жомадон китоб 
олиб келдим, ҳар биттаси тиллога тенг”, деган эди, 

даврадошлар “китоб ўзимизда ҳам кўп-ку”, дея ҳайрон 
бўлди. ёш олим йигит эса “Шунча тилла бир кишига кўплик 

қилади, биз ҳам ўқийлик”, деди. Шу гап баҳона суҳбатимиз 
китоб мавзусига кўчди.

Миллий мақом санъатини ривожланти-
ришга катта эътибор қаратилмоқда. Жумла-
дан, Президентимизнинг 2017 йил 17 ноябр-
даги “Ўзбек миллий мақом санъатини янада 
ривож лантириш чоратадбирлари тўғриси-
да”ги қарори қабул қилиниб, мамлакати-
мизда илк маротаба Халқаро мақом санъати 
анжумани юқори савияда ўтказилди. Анжу-
манда 20 дан ортиқ давлатдан келган мусиқа-
шунос олимлар, яккахон ижрочи ва мусиқий 
жамоалар, мутахассис ҳамда фахрий меҳмон-
лар иштирок этди.

Шу йил 2730 июнь кунлари Жиззахнинг 
Зомин туманида II Халқаро мақом санъати ан-
жумани бўлиб ўтади. Тадбир доирасида хал
қаро мусиқа ярмаркаси, мақом санъатига оид 

турли кўргазмалар, жумладан, миллий соз ва 
либослар, ҳунармандлик буюмлари, тасвирий 
ва амалий санъат асарлари, ҳайкалтарошлик 
намуналари, бадиий ва ҳужжатли фильмлар, 
аудио ва видео дисклар, китоблар, фотосурат-
лар намойиши ҳамда ярмаркалари ташкил эти-
лади. Шунингдек, “Мақом санъатининг наза-
рий ва амалий асослари: муаммо ва ечимлар” 
мавзусида халқаро илмийамалий конференция 
ўтказилади. Анжуманда қатнашиш истагини 
билдирганлар сони сезиларли ошганини ҳи-
собга олсак, ушбу санъат турига ҳамда юрти-
мизга қизиқувчилар сафи кенгайиб бораётгани 
маълум бўлади.

Президентимизнинг 2023 йил 30 август-
даги “Ўзбек миллий мақом санъатини янада 
ривожлантириш ва соҳа вакиллари фаолияти-
ни қўллабқувватлаш чоралари тўғрисида”ги 
қарори соҳа равнақи йўлидаги навбатдаги 
муҳим қадам бўлди. Унга биноан ҳар бир 
вилоятда мақом ҳудудий бўлимлари ташкил 
этилди. Уларга юридик шахс мақоми бери-
либ, Ўзбек миллий мақом санъати маркази 

тасарруфига ўтказилди. Мамлакатимизда 
мақом йўналишида ижод қилаётганлар билан 
соҳа билимдонларининг ҳамкорлиги бел-
гилаб қўйилди. Соҳа ходимларининг ойлик 
иш ҳақи бир неча баробар оширилди. Мақом 
ансамблларининг чет эл ва мамлакат бўйлаб 
гастроль сафарларини давлат қўллабқувват-
лайдиган бўлди. Шунингдек, қарорга кўра, 
мақом санъатини кенг тарғиб этиш мақсади-
да ташкилотлар ходимлари учун шартнома 
асосида концерт дастурлари намойиш этиш 
белгиланди. Бир сўз билан айтганда, мақом 
ижодкорларининг елкаси офтоб кўрди.

Мақом санъатини янада ривожлантириш 
ва замонавий бастакорлик ижодиёти анъана-
ларига сингдириш, мақом йўлида ижод қилиб 
келаётган бастакор, композитор, ўзбек миллий 
мусиқасини назарий жиҳатдан ўрганиб, тадқиқ 
этаётган мусиқашуносларни кашф этиш ҳамда 
уларни ҳар томонлама қўллабқувватлаш 
ва рағбатлантириш учун 2018 йилдан буён 
“Мақом йўлларида яратилган энг яхши асар” 
танлови ўтказиб келинмоқда.

Маданият вазирлиги, Ўзбек миллий мақом 
санъати маркази, Ўзбекистон композиторлари 
ва бастакорлари уюшмаси томонидан баста-
корлар ҳамда композиторлар ўртасида ўтка-
зилаётган беллашувда ғолибликка муносиб 
асарлар сараланиб, “Мақомлар фантазияси”, 
“Мақомлар нашидаси”, “Увайсийман” (Етти 
ғазал) ҳамда “Концерт” номи билан нота тўп
ламларида нашр этилди. Мазкур рисолалар 
Тошкент шаҳридаги болалар мусиқа ва санъат 
мактабларига туҳфа қилинди.

Хорижий давлатлар билан муносабатларни 
мустаҳкамлаш жараёнида Юнус Ражабий но-
мидаги “Мақом” ансамбли жорий йил Озар-
байжон ва Тожикистонда гастроль сафарида 
бўлиб, нуфузли санъат саройларида концерт 
дастурларини намойиш этди.

Озарбайжон Халқаро муғом марказида-
ги концерт дастурида байрамолди дилтортар 
куйқўшиқлар ижро этилиб, қардош халқнинг 
ўзбек миллий мақомига қизиқиши кучайди. 
гастроль сафари якунида Озарбайжон Хал қаро 
муғом маркази ҳамда Ўзбек миллий мақом 
санъати маркази ўртасида ҳамкорлик меморан-
думи имзоланди.

Тожикистон билан бизни умумий тарих, 
маданий ва маънавий қадриятлар, анъана ва 
урфодатлар бирлаштириб туради. Икки халқ 
ўртасидаги ўзаро дўстлик, меҳроқибат, давлат-
лараро муносабатлар янги босқичда ривожлан-
моқда. Жорий йил апрелида ушбу давлатда 
бўлиб ўтган “Ўзбекистон маданият кунлари” 
юқори савияда ўтганини таъкидлаш лозим. 
Ушбу муҳим тадбирда Ўзбек миллий мақом 
санъати марказининг Юнус Ражабий номида-
ги “Мақом” ансамбли ҳам қатнашди. Бадиий 
жамоа аъзолари иштирокида Душанбеда ўтка-
зилган ўзбек ва тожик санъати усталари ҳамда 
ёш ижрочиларнинг қўшма дўстлик концертига 
келган мухлислар чексиз завқ олди. Шунинг
дек, “Мақом” ансамблининг Тожикистон дав-
лат академик опера ва балет театрида бўлиб 
ўтган концерт дастурида икки давлат миллий 
ва замонавий мусиқа санъати намуналари 
ижро этилди, мамлакатлар ўртасидаги дўстлик 
тараннум этилди. Айниқса, ансамбль бадиий 
раҳбари, Ўзбекистон халқ артисти Абдуҳошим 
Исмоилов басталаган бир қанча асарлар, якка-
хон хонандаларнинг чиқишини тожик мусиқа 
шинавандалари илиқ кутиб олди.

Белгиланган вазифалар ижроси жадал да-
вом этмоқда. Бу эса жавоҳир мисол асрлар оша 
қадр топаётган мақом санъати жозибадорлиги-
ни ошириш, ҳали очилмаган қирраларини ўрга-
ниш, қолаверса, уни Учинчи Ренессанс талаб
ларига мос, янги поғоналарга кўтариш омили 
бўлиб қолади.

Мақом санъати мусиқа ижодиётининг бошқа турларидан бадиий 
мукаммаллиги, куй ва шакл тузилиши, лад ва усул тизими ҳамда 
илмий ва амалий асослари пухта ишлангани билан фарқ қилади. 
у мусиқа, шеърият ва рақс санъатини мужассамлаштирган 
муштарак бадиий жараёндир. XX асрда мақом санъати 
ривожланиб, етук созандаю хонанда ҳамда бастакорлар ижоди ва 
репертуарларидан ўрин олди. улар замонавий нотага кўчирилиб, 
тўплам сифатида нашр этилди. Шу тариқа мақомни назарий ва 
амалий ўзлаштириш ишлари бажарилди.

АВВАЛО, ¤ЗИНГНИ АНГЛА

асрлар оша 
³адр топа±тган жавоµир

“Билим олишга қизиқадиганларнинг ортидан эргаш, билмасликларини 
англаб етмаганларга бу тўғрида гапир, билмасликларини биладиганларга 

ўргат, билмасликларини била туриб, билим олишни ихтиёр 
қилмаганлардан қоч”, дейди Конфуций. 


